
Edaı̨wha gots’ǫ̀ hohłè ha ............................................................................................................................. 15 

Edaànı̀ t’asıchı̀ xè eghàlageeda ha ............................................................................................................. 18 

Edaànı̀ tı xè eghàlageeda ha ....................................................................................................................... 21 

 

Sǫmbak’è ładı̨ hohłè ha nı̨dè .................................................................................................................... 23 

 

Edaànı̀ ndè wexèı̀dı ha .............................................................................................................................. 24 

Tı edàtłǫ wexèı̀dı ha  .............................................................................................................................. 24 

Tı xè edàgǫht’e ha  .............................................................................................................................. 25 

Łıwe eyıts’ǫ łıwe wedı̀  .............................................................................................................................. 27 

Nı̨htł’èchı̀ 13: Sǫmbak’è eghàlaeda dǫǫ̀ .................................................................................................. 20 

Nı̨htł’èchı̀ 14: Sǫmbak’è, ndè yıı̀goı̨ɂa edaànı̀ wègoht’ı̨ .......................................................................... 21 

Nı̨htł’èchı̀ 15: Ndè wek’aeta, ı̨mbè 2014 .................................................................................................. 22 

Nı̨htł’èchı̀ 16: Ek’atı̀ sǫmbak’è, ı̨mbè 2014 .............................................................................................. 23 

Amęę̀ ats’ı̨t’e 
Domınıon Dıamond Ek’atı̀ Corporatıon (Domınıon 

Lamǫ kwè), Ek’atı̀ sǫmbak’e gòɂǫ sıı̀, ı̨daa hòno 

xo haànı̀ le dè weɂǫ sǫmbak’è etłe ha gı̨wǫ t’à, Jay 

lamǫ kwè nı̨ɂa sıı̀ wek’è eghàlageeda ha edexè 

sı̀gogehɂı̨ hǫt’e.  Eyı kwè nıɂa sıı̀ weyıı̀ lamǫ kwè 

gòłı̨ hǫt’e.  Eyı Jay lamǫ kwè nı̨ɂa sıı̀ weka Lac du 

Sauvage tı whehtǫ hǫt’e.   

Eyı, Jay Project haeyeh sıı̀ sazı̨ ts’ǫnę k’àbatsǫ 

ts’ǫhk’e Ek’atı̀ sǫmbak’è gà wheɂǫ.  Ek’atı̀ 

Sǫmbak’è, Yellowknıfe, Northwest Terrıtorıes 

gots’ǫ 300 kılometres hàtłǫ echı̨ eyı wheɂǫ hǫt’e. 

 
Nı̨htł’èchı ̀1: Edı̨ ndè k’è la hohłe ha wègoht’ı̨ 

Ek’atı̀ Sǫmbak’è, Canada k’èzhı̀ gha, dakwełǫ 

lamǫ̨ kwè gha ndè goka eyıts’ǫ ndè gotł’a 

sǫmbak’è gehtsı̨ hǫt’e.  Dzǫ edzane k’è, lamǫ kwè 

gha sǫmbak’è nàke gòłı̨, Dıavık Dıamond Mıne 

eyıts’ǫ Snap Lake Dıamond Mıne, eyıts’ǫ Gahcho 

kué Project wexèhoı̀wı gha la nı̨htł’è gıochı̀.  Edı̨ 

eyı sǫmbak’è gola sıı̀ ndè nı̨htł’è k’è dek’ehtł’è 

hǫt’e.  

Sǫmbak’è nechà nàke (Ek’atı̀ eyıts’ǫ Dıavık) gòłı̨ 

sıı̀ ı̨daa 5 gots’ǫ 8 xo nı̨dè, lamǫ kwè hàgeta le 

ade ha, edı̨ ndè k’è lamǫ kwè hàgeta ı̨le 

wek’èhoı̨wo eyıt’à.  Dıavık Sǫmbak’è, 2023 k’è 

nı̨dè, wets’ǫdaetı̨ ha sǫnı.  Ek’atı̀, lamǫ kwè gha 

sǫmbak’è hohłè gha, Ezhǫǫ̀dzęę̀ Zaà 1998 

wexèhoı̨wo eyı gots’ǫ, 16 xo etłe hǫt’e.  Ek’atı̀ 

Sǫmbak’è, sı̨laı xo gots’ǫ̀ zǫ etłe ha, eyı tł’akǫ dè, 

2019 k’è wets’ǫdaet’ı̨ ha, ndè edaı̨hcho k’è 

eghàlageeda  wek’èhoı̨wo eyıt’à.  Haànı̀kò, Jay 

Project k’è eghàlageeda dè, wet’à ı̨daa 10 xo 

weɂǫ, sǫmbak’è wets’ǫdahaı̨tǫ ade ha. 

Jay lamǫ kwè nı̨ɂa sıı̀, 2 ̀5 kılometres hàtłǫ echı̨ 

sazı̨ ts’ǫnę k’àbatsǫ ts’ǫhk’è Ek’atı̀ sǫmbak’è gà 

wheɂǫ, eyıts’ǫ 7 kılometres hàtłǫ echı̨ chı̨k’èdà 

k’àbatsǫ ts’ǫhk’è Mısery Pıt wheɂǫ, dıdzęę̀ eyı ts’ǫ 

kwe hàgele hǫt’e.  Edı̨ Jay Project k’è 

eghàlageeda t’à ndè edaı̨hcho wexèı̀dı ha sıı̀ Ndè 

Nı̨htł’è 2 k’è dek’ehtł’è hǫt’e. 

Jay Project, eyı ndè k’è ı̨nęę whaa gots’ǫ dǫne 

sǫłı̨, Tłı̨chǫ, Akaıcho gots’ǫ dǫne, Hotenda eyıts’ǫ 

Whaàk’ǫ̀ą wek’è edegı̨da hǫt’e.  

Naàwo edàhot’ı̨ ghà La hohłè 

Domınıon Dıamond, Edzane Ndèts’ǫ̀ K’aowoh 

eyıts’ǫ Canada gha Ndèts’ǫ̀ K’aowoh-dè ts’ǫ̀, ndè 

nı̨htł’è eyıts’ǫ la nı̨htł’è geke ha hǫt’e, Jay Project 

k’è la xèhoı̀wı gokwe.  Domınıon Dıamond, ndèts’ǫ̀ 

k’aowoh gha, Jay Project wegodıı̀ whele agele ha 

hǫt’e, eyıts’ǫ Jay Project edaànı̀ ndè xèı̀dı ha 

wegodıı̀ wexè whela agele ha hǫt’e.  Eyı wegodıı̀ 

ghà, ası̨ Ndèts’ǫ̀ K’aowoh, Jay Project wexèı̀wı 

weghà wek’èhodzǫ ade ha hǫt’e.  Jay Project 

wegodıı̀, Edaànı̀ Ndè k’è Eghàlageeda gha Nı̨htł’è-

dè k’è dek’ehtł’è hǫt’e.  

 
Nı̨htł’èchı ̀2: Mısery Pıt, nı̨htł’èt’a t’à nı̨htł’èchı,̀ ı̨mbè 2014 

Mackenzıe Valley Revıew Board gha dehkw’e dǫǫ̀, 

ndè k’è la edàhot’ı̨ hohłè t’à, ndè, tı, nı̨hts’ı eyıts’ǫ 

t’ası hazǫ eda wexèı̀dı ch’à, t’ası hazǫ ghàgeeda 

ha hǫt’e.  Revıew Board gha dehkw’e dǫǫ̀, Tłı̨chǫ 

eyıts’ǫ Akaıtcho, Ndèts’ǫ K’aowoh eyıts’ǫ kǫ̀ta dǫǫ̀ 

nàde xè łegehdı, Jay Project ghǫ dǫǫ̀ edagı̨wo 

eyıts’ǫ edaànı̀ ndè wexèı̀dı ghǫ nanıgede sıı̀ 

wek’ègezǫ ha.  Tłı̨chǫ eyıts’ǫ Akaıtcho gots’ǫ dǫ 

nàde sıı̀, Jay Project t’à deɂǫ gıxèı̀dı ha hǫt’e, 

Edzane k’è sazı̨ ts’ǫnę k’àbatsǫ̀ ts’ǫhk’è nàgede 

eyıt’à.  Dǫne dı hàtłǫ xè ełegeadı, Łutselk’e gots’ǫ 

dǫne, Waàk’ǫ̀ą North Slave Métıs Allıance, Tłı̨cho 

gha Ndets’ǫ̀ K’aowoh eyıts’ǫ Yellowknıves Dene 

Fırst Natıons gots’ǫ dǫne.  Domınıon Dıamond, 

Revıew Board gha, Kugluktuk gots’ǫ hotenda sıı̀ 

ayı ghǫ daɂegı̨hke sıı̀ wegodıı̀ whele agele ha 

hǫt’e.  Revıew Board gha, dǫne t’ası ghǫ edàgı̨wǫ 

ghà, Domınıon Dıamond Jay Project wegodıı̀ 

edàhot’ı̨ eyıts’ǫ la edàhot’ı̨ hohłè gha, nı̨htł’è-dè k’è 

dek’ehtł’è agele ha hǫte.  

Domınıon Dıamond, Revıew Board gha Jay 

Project la edàhot’ı̨ hohłè gha nı̨htł’è-dè gehtsı̨ 

tł’akǫ, Dǫne Sǫłı̨, Ndèts’ǫ̀ K’aowoh, sǫmbak’è 

hohdı dǫǫ̀ eyıts’ǫ kǫ̀ta dǫǫ̀ nàde, t’ası ghǫ 

nanı̨gede ghǫ dǫǫ̀ xè gogedo ha hǫt’e. 

Mackenzıe Valley Revıew Board k’è dehkw’è dǫǫ̀, 

Jay Project gha a edàhot’ı̨ hohłè gha nı̨htł’è-dè hòlı̨ 

tł’akǫ dè, wegodıı̀ nàgeta ha.  Revıew Board k’è 

dehkw’è dǫǫ̀, godı hazǫ gınadą whela ghàgeeda 

ha eyıts’ǫ kǫ̀ta ełegeadı kò, dǫne hazǫ gogı̨de 

eyıts’ǫ daɂegı̨ke ghǫ nanı̨gede ha hǫt’e.  T’ası 

hazǫ ghǫ nanı̨gı̨de tł’akǫ dè, Revıew Board k’è 

dehkw’è dǫǫ̀ edàgı̨̨wǫ sıı̀ Ndèts’ǫ̀ K’aowoh ts’ǫ̀ 

hagedı ha, ası̨ı̨̀ Jay Project la wexèhoı̀wı ha eyıts’ǫ 

edaànı̀ eyı la wek’è eghàlageeda ha gı̨wǫ hagedı 

ha hǫt’e.   

La Wegodıı ̀

Dı nı̨htł’è atł’e sıı̀ Jay Project la gha, edaànı ndè 

k’è eghàlageeda gha nı̨htł’è-dè hòlı̨ hǫt’e.  

Wegodıı̀ yazea nek’ǫa haànı̀ kò, dǫǫ̀ gha t’ası 

wet’àɂa sıı̀ zǫ, deɂǫ weghàgeda hǫt’e.   

Jay Project la wexèhoı̨wo dè, edaànı̀ ndè xèı̀dı ha 

wek’èàsǫ ha dahwhǫ̨ dè, wegodıı̀ hazǫ atł’è 

weghahda ha hot’e.  Edaànı̀ ndè k’è eghàlageeda 

gha nı̨htł’è-dè (The Developer’s Assessment 

Report) eyıts’ǫ la wegodıı̀ nek’ǫa (Plaın Language 

Summary), Mackenzıe Valley Impact Revıew 

Board wenı̨htł’èkǫ̀ dǫne gha wegodıı̀ atł’e, satsǫ̀ 

t’à ets’etł’è k’è whela hǫt’e 

(http://www.revıewboard.ca/).  

JAY PROJECT la xèhoıẁı 
gha, dıdzęę̀ ndè k’è 
edàgǫht’e eyıts’ǫ dǫǫ̀ 
eghàlaede t’à sǫmba 
hohłè ha edàgǫht’e. 

Jay lamǫ kwè, 1.2 kılometres hàtłǫ echı̨ dąą̀ ts’ǫnę 

tabà Lac du Sauvage k’è nı̨ı̨̀ɂa, 35 metres hàtłǫ 

echı̀ tè tagoı̨whà nı̨ɂa.  Edı̨ Jay lamǫ kwè nı̨ı̨̀ɂa sıı̀ 

ndè nı̨htł’è k’è dek’ehtł’è hǫt’e. 

Domınıon Dıamond, Jay lamǫ kwè nı̨ı̨̀ɂa gha 

sǫmbak’è gehts’ı̨ ha gı̨wǫ, Lac du Sauvage tı, Jay 

lamǫ kwè wek’è whehtǫ sıı̀, eèɂè nı̨ɂa agele t’à 

ełats’ǫ̀ agele ha.  Eyı tabà 4 square kılometres 

hàtłǫ echı̨ tı whehtǫ sıı̀, tı hàgezǫ ha, tı hàgehzǫ 

tł’akǫ dè, ndè goka ndè yıı̀gede t’à Jay lamǫ kwè 

hagele ha.   

Dı haànı eghàlageeda t’à sǫmbak’è hohłe hǫt’e, 

dzǫ Edzane k’è eyıts’ǫ Nunavut, Dıavık Mıne 

eyıts’ǫ Meadowbank Mıne (Baker Lake gà) haànı̀ 

sǫmbak’è hòlı̨ k’è eghàlageeda hǫt’e. 

Jay Project eghàlageeda ha nı̨dè, Lac du Sauvage 

ts’ǫ tı hàgezǫ ha, eyıt’à tı xè edàgǫht’e ade ha sıı̀, 

wet’àɂa hǫt’e.  Eyıt’à, edaànı̀ tı xè ładı̨ agode ha 

sıı̀ deɂǫ wek’èhodzǫ ha gı̨wǫ t’à, tı xè edaànı̀ 

eghàlageeda ha sıı̀ deɂǫ weghàgı̨da hǫt’e. 

Edzane k’è gots’ǫ dǫǫ̀ eyıts’ǫ dǫne sǫłı̨, ekwǫ̀ ghǫ 

nanı̨gede hǫt’e, ekwǫ̀ eyı ndè k’è aget’ı̨ t’à, edaànı̀ 

Jay Project t’à ekwǫ̀ wexèı̀dı ha sıı̀ wek’èhodzǫ ha 

wet’àɂa hǫt’e. 

Jay Project gha la xèhoı̨wo dè, dǫne łǫǫ 

eghàlaede ade ha eyıts’ǫ wet’à kǫ̀ta sǫmba k’etł’o 

ade ha, (kǫ̀ta edaànı̀ sǫmba wexèı̀dı ha), eyı 

haànı sıı̀ hazǫ weghàgı̨da hǫt’e. 

Ndè k’è edı̨ 1: Lac du Sauvage k’è edı̨ Jay Pıpe wheɂǫ 

Jay Project gha la xèhoı̨wo dè, edaànı̀ wet’à ndè 

eyıts’ǫ dǫne xè ładı̨ gòɂǫ agode ha nezı̨ wek’èı̨̀zǫ 

ha nęwǫ dè, dı nı̨htł’è k’è wegodıı̀ nek’ǫa 

dek’ehtł’è hǫt’e.  Dıdzęę̀ edı̨ Jay Project hohłè ha, 

ndè k’è edàgǫht’e wegodıı̀ nęwǫ dè, edaànı̀ ndè 

k’è eghàlageeda gha nı̨htł’è-dè (Developer’s 

Assessment Report) atł’è weghàı̨̀da. 

Jay Project k’è, tı eyıts’ǫ tıa 
yàwhela, eyıts’ǫ Łıwe  

Tı yàwhela 

Jay Project la, Lac de Gras tı wemǫ ndè nı̀ɂa, 

eyıts’ǫ Lac de Gras gots’ǫ tı yàwhela, dehtsoa 

yàwhela gots’ǫ̀ nı̨lı̨ hǫt’e.  Lac du Sauvage, Paul 

Lake eyıts’ǫ tı nechalea eyıts’ǫ dehtsoa yàwhela 

t’à ełets’ǫ̀ nı̨ı̨̀lı̨ hǫt’e.  Paul Lake gots’ǫ sazı̨ k’e, 

Lac de Gras gots’ǫ̀ nı̨lı̨.  Eyı tı hazǫ Coppermıne 

Rıver ts’ǫ̀ nı̨lı̨, Lac de Gras gots’ǫ. 

 
Nı̨htł’èchı ̀3:  Lac du Sauvage, hat’ǫ 2014 

Jay Project wemǫ tıa yàwhela sıı̀ ndè nı̨htł’è 2 k’è 

dek’ehtł’è. 

Lac du Sauvage tı, hazǫ t’à 86 square kılometres 

hàı̨̀cho hǫt’e.  Edı̨ tagoı̨hwha sıı̀, 40 metres hàtłǫ 

echı̨ t’à tagoı̨hwha hǫt’e.  Haànı̀ kò tı deɂǫ 

tagoı̨hwha le laànı̀, tè wehda 8 metres hàtłǫ echı̨ 

gots’ǫ̀ zǫ tagoı̨hwha hǫt’e.   

Lac du Sauvage tı edàı̨̀hwha anat’ı̨ sıı̀ ładı̨ at’ı̨ 

hǫt’e, haànı̀ kò 0.6 metres hàtłǫ echı̨ t’à tı ı̨do 

anat’ı̨ eyıts’ǫ ı̨zhı̀ anat’ı̨ hǫt’e.  Lac de Gras gots’ǫ 

tı wets’ǫ̀ nı̨lı̨ t’à tı hat’ı̨ hǫt’e, eyıts’ǫ chǫ̀ eyıts’ǫ zha 

t’a tı edàı̨̀hwha anat’ı̨ sıı̀ wexèı̀dı hǫt’e.  Sǫǫ̀mba 

Nàzheè Zaà eyıts’ǫ Degaı Maà Dzęę̀ Zaà k’è deɂǫ 

tı k’ètł’o at’ı̨.   Xo ghà, Lac du Sauvage gots’ǫ Lac 

de Gras gots’ǫ̀ tı nı̨lı̨, haànı̀ kò xo k’è nı̨dè tı k’àɂı̨ 

nı̨lı̨ at’ı̨ hǫt’e. 

Tı eyıts’ǫ dehtsoa xè edàgǫht’e  

Lac du Sauvage gots’ǫ tı, wemǫ tıa yàwhela 

xeht’e.  Lac du Sauvage tı whehtǫ sıı̀ hazǫ 

ełexeht’e laànı̀, tè tagoı̨hwha kò. 

Dewa nechàlea, ehtł’è eyıts’ǫ kwe tı, tı tah at’ı̨ 

hǫt’e.  Lac du Sauvage tı tah t’ası nechàlea haànı̀ 

sıı̀ (tı tah t’ası daele) k’àɂı̨ laànı̀ xo k’è (tǫ wetł’a) 

eyıts’ǫ ı̨mbè k’è (tı wègoht’ı̨).  Tı tah t’ası edàtłǫ 

daele ghà, ası̨ı̨̀ tı dezhı̀ haànı le dè, tı dezhı̀ le ha 

wek’èhodzǫ hǫt’e.  Tıa yawhela sıı̀, tı tah t’ası k’àɂı̨ 

daele t’à tı dezhı̀ le gha naı̀ta hǫt’e. 

 Tı tah t’ası daele haànı̀ le dè, tı tah t’ası hazǫ 

daele sıı̀ k’àɂı̨, Lac du Sauvage k’è.  Tı tah t’ası 

daele sıı̀ k’àɂı̨ nı̨dè, tı nezı̨ wenıgoht’ı̨ hǫt’e.  

Nıtrogen nı̨hts’ı eyıts’ǫ phosphorus t’ası nechàlea 

daele, t’ası deshe ha wet’àɂa hǫt’e, ı̨tł’ǫ̀ eyıts’ǫ 

t’ası eda haànı gha wet’àɂa hǫt’e.  Lac du 

Sauvage eyıts’ǫ wegà tıa yàwhela sıı̀ tı tah nı̨hts’ı 

eyıts’ǫ t’ası nechàlea daele k’àɂı̨, eyıt’à tı tah t’ası 

dehshe laànı le, eyıt’à łıwe łǫǫ le.  Hòzı̨ k’è tıa 

yàwhela haànı̀ hǫt’e.   

Tı tah satsǫ̀ nàtso dè, tè ı̨t’ǫ̀, łıwe eyıts’ǫ t’ası 

dehshe sıı̀ wexèı̀dı hǫt’e.   Tè t’ası eda sıı̀ 

t’asawode chà, tı xè edàgǫht’e eyıts’ǫ tı yıı̀ satsǫ̀ 

edànaetso sıı̀ weghà naàwo atł’è hǫt’e.  Lac du 

Sauvage tı tah satsǫ̀ k’àɂı̨.  Lac du Sauvage tı tah 

dewa sıı̀ nàtso le.  Tı asanıle, łıwe, dǫne eyıts’ǫ 

tıch’àdı gha. 

Łıwe 

Lac du Sauvage te łıwe łǫ kàɂa gòłı̨.  Łıwe łǫ̀tǫ 

kàɂa Lac du Sauvage ts’ǫ ı̀chı̀:  Arctıc Graylıng, 

Burbot, Cısco, Lake Trout, Lake Whıtefısh, 

Nınespıne Stıckleback, Northern Pıke, Round 

Whıtefısh and Slımy Sculpın.  Lake Trout łıwe 

haeyeh, Lac du Sauvage gots’ǫ dèɂǫ ı̀chı̀, haànı̀ 

kò, Lake Whıte fısh łıwe eyıts’ǫ Round Whıtefısh 

łıwe łǫ gòłı̨.  Hozı̀ k’è tıa yawhela haànı̀ hǫt’e.  

 
Nı̨htł’èchı ̀4: Łıwe naeta la, ı̨mbè 2014 

Dı haànı łıwe, tè ı̨̀t’ǫ nechàlea eyıts’ǫ tehtsàkw’ǫa 

haànı gede hǫt’e.  Łıwe nechà sıı̀, łıwe nechàlea 

gede, Slımy Sculpın łıwe eyıts’ǫ Nınespıne 

Stıckleback łıwe haànı gede hǫt’e.  Tıa yàwhela 

sıı̀, łıwe haànı gòłı̨ hǫt’e. 

 

Ekwǫ̀ eyıts’ǫ tıch’àdı kàɂa 

 
Nı̨htł’èchı ̀5: Ekwǫ̀ 

Ekwǫ̀, edàk’ǫ̀ dè, Lac du Sauvage k’è chı̨k’edà 

gots’ǫ̀ naeɂa, eyıts’ǫ ekwǫ̀tsıa gòłı̨ tł’akǫ dè sazı̨ 

gots’ǫ naeɂa.  Ekwǫ̀ taı kàɂa gòłı̨ sıı̀ eyı naeɂa 

hǫt’e.  Bathurst gots’ǫ ekwǫ̀ dèɂǫ ekǫ̀ la k’è naeɂa, 

haànı̀ kò Ahıak ekwǫ̀ (Queen Maud) eyıts’ǫ 

Beverly ekwǫ̀ sıı̀ ekǫ̀ la k’è naeɂa hǫt’e.  Xo tat’è 

Bathurst ekwǫ̀ 306,000 square kılometres ndè 

haı̨hcho k’è naeɂa, Ahıak ekwǫ̀ 345,000 square 

kılometres ndè haı̨hcho k’è naeɂa eyıts’ǫ Beverly 

ekwǫ̀ 282,000 square kılometres ndè haı̨hcho k’è 

naeɂa hǫt’e. 

Bathurst ekwǫ̀, Bathurst Inlet gots’ǫ̀ Edzane k’è 

dechı̨la gots’ǫ̀ naeɂa hǫt’e, eyıts’ǫ ǫhk’è 

Saskatchewan eyıts’ǫ Alberta gots’ǫ̀ naeɂa hǫt’e.  

Ekwǫ̀ wehoı̀dı ghà, dı wha le gots’ǫ Bathurst ekwǫ̀ 

k’àɂı̨ adza hǫt’e.    

Edàk’ǫ̀ dè, ekwǫ̀, Lac de Gras k’è chı̨k’edà ts’ǫnę 

sǫmbak’è gà naeɂa, ekwǫ̀tsıa gòłı̨ tł’akǫ̀ dè, xo k’è 

sǫmbak’è gà sazı̨ ts’ǫnę naeɂa.  Ekwǫ̀, xo tàt’e 

Ek’atı̀ sǫmbak’è gà naeɂa, xo tàt’e ekwǫ̀ edàtłǫ 

sǫmbak’è gà naeɂa sıı̀ ładı̨ hǫt’e.  

Hozı̀ k’è tıch’àdı, sah-cho, dı̀ga, nǫge dek’o, hozı̨ 

nǫge, nǫ̀ghà, edzı̀-cho eyıts’ǫ ǫhk’è dendı sıı̀ geɂı̨.  

Įmbè k’è nı̨dè, det’ǫ kàɂa eyıts’ǫ chı̨a kàɂa, hozı̀ 

  Ezhǫǫ̀dzęę̀ Zaà 2014
 

 
8 

 
 
 

k’è tıa yawhela ts’ǫ̀ aget’ı̨.  Det’ǫ-cho kàɂa, eagles, 

hawks, falcons eyıts’ǫ owls haànı sıı̀ gòłı̨.  

La gha ndè k’aetǫ kò, chı̨a łǫ kàɂa geaɂı̨, 10 det’ǫ-

cho kàɂa geaɂı̨, 28 chı̨a nechalea, tabà chı̨a at’ı̨ 

haànı sıı̀, eyıts’ǫ k’abà;  22 det’ǫ kàɂa eyıts’ǫ tàtsǫ̀ 

sıı̀ gòłı̨ hǫt’e. 

 
Nı̨htł’èchı ̀6: Nǫ̀gè dek’o, sǫmbak’è ga, ı̨mbè 2014 

 

Amęę̀ dǫ eyı nàde 

Dǫ edàtłǫ nàde 
Edzane k’è dǫǫ̀ edàtłǫ nàde sıı̀, ı̨nęę 20 xo gots’ǫ 

yazea ı̨do adza hǫt’e.  1990s sǫmbak’è gòłı̨ 

gokwe, edzane k’è dǫǫ̀ łǫ nàde le laànı ı̨le, edzane 

k’è gots’ǫ dǫǫ̀ łǫǫ sazı̨ ts’ǫ̀ anaget’ı̨.  2000s 

sǫmbak’è gòłı̨ adza t’à dǫǫ̀ łǫǫ eghàlaede adza, 

eyıt’à dǫǫ̀ edàtłǫ edzane k’è nàde sıı̀ ładı̨ adza 

hǫt’e.  Dǫǫ̀ ı̨łaa Edzane k’è gots’ǫ ası̨ gots’ǫ̀ 

naede; haànı̀ kò dǫǫ̀ edzane k’è gots’ǫ̀ anaget’ı̨ 

adza t’à yazea dǫǫ̀ łǫǫ anadza.  Dıdzęę̀, Edzane 

k’è 40,000 dǫǫ̀ hàtłǫ nàde adza, eyıts’ǫ Dǫne Sǫłı̨ 

eyıts’ǫ Dǫǫ̀ ładı̨ ełexèhtłǫ nàde adza. 

Sǫmba hohłè 
Edzane k’è sǫmbak’è gòłı̨ t’à sǫmba hohłè hǫt’e.  

1990s welǫ, lamǫ kwè gha sǫmbak’è xèhoı̨wo t’à 

sǫmba  hohłè adza, eyıts’ǫ ı̨łaa sǫmbak’è t’à 

Edzane k’è somba hohłè hǫt’e.  Tłeh eyıts’ǫ tłehtsı̨, 

eyıts’ǫ hàhtǫ kǫ̀ta k’ede t’à sǫmba hohłè hǫt’e.  

Canada k’èzhı̀ gha nı̨dè, edzane k’è deɂǫ dǫǫ̀ 

eghàlaede, sǫmbak’è xè la łǫǫ gòłı̨ t’à. 

Kǫ̀ta xè edàgǫht’e 
Edzane k’è, nàedı k’èzǫ, nı̨htł’èkǫ̀ eyıts’ǫ dǫǫ̀ gha 
nı̨htł’è hohłè nı̨htł’èkǫ̀ gòłı̨, eyıts’ǫ ndèts’ǫ̀ k’aowoh 
sıı̀ sǫmba t’à kǫ̀ta ts’àdı hǫt’e.  T’ası haànı hazǫ t’à 
gots’àhodı sıı̀ Yellowknıfe kǫ̀ta haànı nı̨htł’èkǫ̀ gòłı̨, 
kǫ̀ta nechalea wehda t’ası haànı gha nı̨htł’èkǫ̀ gòłı̨.  
Ekw’ahtı eyıts’ǫ hòı̀la nı̨dè gots’àhodı gha sıı̀ gòłı̨ 
hǫt’e.  Kǫ̀ta łǫ gıts’ǫ̀ nı̨wha sıı̀, xo tı̨lı haànı le dè 
nı̨htł’èt’à t’à zǫ t’à aget’ı̨ hǫt’e. 

 
Nı̨htł’èchı ̀7: Kugluktuk Whaedǫ Kǫ̀ wets’ǫdahatǫ 

Dǫne naàwo t’à ndè k’è edets’eda 
Whaehdǫ kǫ̀ k’è 200 gòla eyıts’ǫ wegodıı̀ łǫ sıı̀ gòłı̨ 
hǫt’e, eyı Ek’atı̀ ndè ı̀chı̀ k’è.  Ndè k’è edı̨ la hohłè 
ha sıı̀, Tłı̨chǫ, Akaıtcho gots’ǫ dǫne sǫłı̨, Hotenda, 
eyıts’ǫ Whaàk’ǫ̀ą, eyı ndè t’à agı̨t’ı̨̀ hǫt’e.  Įnęę wha 
gots’ǫ, dǫne sǫłı̨ ndè k’è nàgeze, łıwe agehɂı̨, 
ehdzo k’ègele eyıts’ǫ ndè k’è ı̨̀t’ǫ̀ dehshe nàgetsı̨ 
t’à edekàgı̨da hǫt’e.  Hat’ǫ dè, ekwǫ̀ gha nàgeze 
sıı̀, Hotenda, Dǫne Sǫłı̨, eyıts’ǫ Whaàk’ǫ̀ą gıgha 

wet’àɂa, mbo łek’à eyıts’ǫ ewò detł’o sıı̀ xo gha 
wet’àɂa eyıt’à.  Lac du Sauvage eyıts’ǫ Lac de 
Gras k’è nàgeze ı̨le.  Łıwe agehɂı̨ sıı̀ wet’àɂa ı̨le, 
łıwe gehgǫ t’à xo ghà łıwe gede gha wet’àɂa.  Lac 
de Gras k’è łıwe agehɂı̨, Lac de Gras eyıts’ǫ Lac 
du Sauvage wege dehtsoa k’è łıwe agehɂı̨.  
Dıdzęę̀ gots’ǫ̀, Dǫne Sǫłı̨ edaànı̀ Ek’atı̀ t’à aget’ı̨ sıı̀ 
wek’èhodzǫ t’à wegodıı̀ hazǫ nı̨htł’è k’è dek’ehtł’e 
hǫt’e, eyıts’ǫ ası̨ı̨̀ ı̨łaa dıdzęę̀ ndè k’è t’ası t’à aget’ı̨ 
ha, dǫne weghǫ nanıgede t’à weghǫ gogede hǫt’e. 

Gonaàwo  
nęę wha, ndè ehtǫ ı̨le gots’ǫ, dǫne sǫłı̨ edzane k’è 
k’èhogı̨hdè hǫt’e, 10,000 xo ekı̀yeh gots’ǫ.  Edaànı̀ 
dǫne sǫłı̨ edzane k’è k’èhogı̨hdè sıı̀ wek’èhodzǫ, 
whaehdǫ kǫ̀ k’è, whaehdo wekw’ǫ̀ whela, 
whaehdǫ goht’ǫ̀ eyıts’ǫ t’ası t’à hàyagetı ı̨le haànı 
hazǫ weghà wek’èhodzǫ hǫt’e. Athabasca Lake, 
Great Slave Lake eyıts’ǫ Lac de Gras ekı̀yeh, 
dǫne t’ası t’à eghàlageeda ı̨le gı̨la,  t’ası haànı 
weghà, edàht’è Dǫne Sǫłı̨ eyıts’ǫ Hotenda eyı ndè 
k’è agı̨t’ı̨ ı̨le wek’èhodzǫ hǫt’e.  Įnęę, whaehdǫ kǫ̀ 
k’è ghà, ndè wek’àetǫ ghà, Ek’atı̀ sǫmbak’è gomǫ̀ 
Lac du Sauvage gots’ǫ Lac de Gras gots’ǫ̀ 
dehtsoa nı̨lı̨ sıı̀, whaehdo kǫ̀ k’è gola wek’èhodzǫ 
hǫt’e.  Ekı̀yeh ı̨łaa whaehdǫ kǫ̀ k’è łǫǫ gòłı̨ sǫnı 
gı̨wǫ.  Eyıt’à whaehdo kǫ̀ k’è hàgeta gha nàke 
wek’è eghàlagı̨da t’à whaehdǫ kǫ̀ k’è łǫ̀hdı̨ gı̨la sıı̀ 
wek’èhodzǫ adza hǫt’e.   

La edàhot’ı̨ hohłè ha 

La edaànı ̀ wègoht’ı̨ ha  
Jay Project la, sǫmbak’è wegò nı̨̀le.  Ek’atı̀ 

sǫmbak’e, nı̨htł’èt’a k’è, kwè sı̀ɂı̨ kǫ̀ eyıts’ǫ t’ası 

hazǫ wet’à sǫmbak’è etłe ha sıı̀ whela hǫt’e.  Jay 

Project k’è la hòlı̨ dè, Ek’atı̀ sǫmbak’è ı̨daa wha 

gots’ǫ̀ etłe ade ha, haànı nı̨dè 2019 k’è 

wets’ǫdaetı̨ ha le.  

Domınıon Dıamond wetł’a, Jay Project etłe ha dè, 

Ek’atı̀ sǫmbak’è wetł’a Jay Project ts’ǫ lamǫ kwè 

nı̨ɂa sıı̀ k’è eghàlageeda ade ha.  Taı xo gots’ǫ̀ Jay 

Project la k’è eghàlageeda t’à hohłè ha hǫt’e.  Lac 

du Sauvage k’è eèɂè hohłè ha, eyıts’ǫ eèɂè nı̨ɂa 

wets’ı̨ht’a tı hàgezǫ ha, haànı lamǫ kwè gòłı̨ sıı̀ 

hàgele ha.  Įdaa 10 xo gots’ǫ̀ Jay Project k’è lamǫ 

kwè hàgele ha hǫt’e.  

Lac du Sauvage k’è eèɂè nı̨ɂa wets’ı̨ht’a tı hàgezǫ 

sıı̀, eyı tı Lac du Sauvage ts’ǫ̀ anagele ha, eyıts’ǫ 

wegà Mısery eyıts’ǫ Lynx ndè k’è eghàlagı̨da t’à 

ndè weyıı̀ gòɂa weyıı̀ tı nagehtł’ı ha.  Jay Project 

k’è eghàlagı̨da tł’akǫ wets’odaetǫ dè, tı hàgı̨zǫ ı̨le 

sıı̀ tı weyıı̀ anagele ha,  eèɂè hòlı̨ ı̨le sıı̀ nàgewa t’à 

tı Lac de Sauvage gots’ǫ̀ anade ha hǫt’e.  

 
Nı̨htł’èchı ̀8: La hohłè wegà nde, ı̨mbè 2014 

Sǫmbak’è gòɂǫ, wet’à la k’è 
eghàlageeda ha 

Sǫmbak’è gòɂǫ t’à, Jay Project k’è eghàlageeda 

t’à sǫmbak’è hohłè ha Ek’atı̀ sǫmbak’è necha 

eyıts’ǫ nezı̨ etłe, eyıt’à t’à sǫmbak’è hohłe ha 

eyıts’ǫ etłe ha.  Jay Project k’è eghàlageeda gha 

t’ası hazǫ whela hǫt’e.  Ek’atı̀ sǫmbak’è etłe gha 

t’ası hazǫ whela sıı̀, Jay Project ts’ǫ 25 kılometres 

hàtłǫ echı̨ wheɂǫ, eyıts’ǫ Mısery, Jay Project 

gots’ǫ 7 kılometres hàtłǫ echı̨ wheɂǫ hǫt’e. 

Ek’atı̀ sǫmbak’è gòɂǫ t’à eghàlageeda ha eyıts’ǫ 

edı̨ t’ası whela wet’à aget’ı̨ ha sıı̀ ndè nı̨htł’è 2 

eyıts’ǫ 4 k’è dek’ehtł’è hǫt’e. 

Edı̨ eghàlaede dǫ nàde ha:  Eghàlaede dǫ, Ek’atı̀ 

eyıts’ǫ Mısery sǫmbak’è gòɂǫ nàgede ha.  

Eghàlaede dǫ eyı nàgede ha gıgha gòɂǫ.  Mısery 

sǫmbak’è t’à yazea nechà agele ha tahko, 

sǫmbak’è hohłe nı̨dè. 

Kwe sı̀ɂı̨ kǫ̀:  Ek’atı̀ kwe sı̀ɂı̨ kǫ̀ gòɂǫ t’à, Jay Pıt 

gots’ǫ kwe hàgele sıı̀ sı̀gehɂı̨ ha.  Jay Pıt gots’ǫ 

kwe ı̀chı̀ sıı̀, nezı̨ sı̀ɂı̨ gha, kwè sı̀ɂı̨ kǫ̀ yazea ładı̨ 

agele ha.  Haànı nı̨dè, Domınıon Dıamond la 

edàtłǫ eyıts’ǫ edaànı̀ kǫ̀ta ts’àgedı ha sıı̀ nezı̨ 

wek’èhodzǫ ade ha hǫt’e.  

Nı̨htł’è k’èdı kǫ̀:  Ek’atı̀ sǫmbak’è eyıts’ǫ Mısery 

sǫmbak’è gha nı̨htł’è k’èdı kǫ̀ gòɂǫ t’à, Jay Project 

gha nı̨htł’è k’ègedı ha.  

Satsǫ̀ sı̀gı̨hwhǫ kǫ̀:  Sǫmbak’è satsǫ̀ hazǫ kàɂa 

t’à eghàlagıde sıı̀, Ek’atı̀ sǫmbak’è eyıts’ǫ Mısery 

sǫmbak’è satsǫ̀ sı̀ɂı̨ kǫ̀ gòla t’à aget’ı̨ ha.  Mısery 

sǫmbak’è satsǫ̀ behchı̨ sı̀ɂı̨ kǫ̀ gòɂǫ sıı̀, satsǫ̀ 

behchı̨ nechà t’à Jay Project k’è eghàlageeda gha 

satsǫ̀ sı̀ɂı̨ kǫ̀ yazea nechà agele ha tahko.  Ek’atı̀ 

sǫmbak’è eyıts’ǫ Mısery sǫmbak’è satsǫ̀ sı̀ɂı̨ kǫ̀ 

gòla t’à Jay Project k’è eghàlageeda ha.  

Yıı̀dı eyıts’ǫ egàk’ǫ̀tł’ı̀:  Yıı̀dı eyıts’ǫ egàk’ǫ̀tł’ı̀, 

Mısery gots’ǫ Lac du Sauvage gots’ǫ̀ nı̨̀t’ı agele 

ha, Jay Project gha, Ek’atı̀ sǫmbak’è yıı̀dı kǫ̀ 

wheɂǫ gots’ǫ wet’à satsǫ̀ etłe gha wet’à aget’ı̨ ha. 

Tłeh k’èhodı:  Ek’atı̀ sǫmbak’è, tłeh tǫ-cho 8 t’à 

tłeh k’èhodı.  Fox eyıts’ǫ Mısery tłeh netłǫ lea 

k’èhodı.  Tłeh tǫ-cho hazǫ kwe wemǫ̀ nawheɂa 

eyıts’ǫ wetł’a daht’ǫa laànı nàke whehchı̀ t’à 

weghanı̨ewı̀ ha dı̀.  Jay Project k’è satsǫ̀ behchı̨ 

nechà t’à eghàlageeda ha nı̨dè, Mısery sǫmbak’è 

tłeh k’èhodı k’è nechà agele ha tahko.  

Kwı̀cho k’ehodı:  Kwı̀cho eyıts’ǫ wet’à kwe naek’e 

gǫht’ǫ̀, Mısery sǫmbak’è wegha kǫ̀ gòla yıı̀ 

wek’èhodı xè eyı hohłe ha.  Jay Pıt gots’ǫ̀ nı̨wha 

lea wek’èhodı ha wegha kǫ̀ hohłe ha tahko. 

Sǫmbak’è gots’ǫ̀ tı̨lı nı̨ɂa:  Mısery gots’ǫ̀ tı̨lı nı̨ɂa 

t’à satsǫ̀ behchı̨ nechà t’à Jay Pıt gots’ǫ lamǫ kwè, 

Ek’atı̀ sǫmbak’è kwè sı̀ɂı̨ kǫ̀ gots’ǫ̀ k’ègele ha. 

Nı̨htł’èt’a k’è:  Ek’atı̀ sǫmbak’è, kwewà t’à 

nı̨htł’èt’a k’è hòlı̨ sıı̀ xo ghà wet’àhot’ı̨ gha hòɂǫ.  

Nı̨htł’èt’a hoı̀dı gha kǫ̀ gòłı̨, nı̨htł’èt’a k’è egàk’ǫ̀ 

wek’è whela, nı̨htł’èt’a gha satsǫ̀ whela, nı̨htł’èt’a 

ts’ǫ̀ gots’ede gha satsǫ̀ whela eyıts’ǫ nı̨htł’èt’a gha 

mǫht’a edàgǫht’e gha satsǫ̀ whela. Dzęę̀ tàt’e 

sǫmbak’è gots’ǫ̀ t’ası k’ezhe eyıts’ǫ eghàlaede dǫ 

sıı̀ k’ezhe hǫt’e.  Jay Project gha nı̨htł’èt’a k’è 

wet’àhot’ı̨ ha. 

Xo tı̨lı:  Tıbbıtt gots’ǫ Contwoyto gots’ǫ̀ xo tı̨lı 

nı̨ı̨̀ɂa, eyı gots’ǫ Ek’atı̀ sǫmbak’è gots’ǫ̀ xo tı̨lı nı̨ɂa 

hǫt’e, eyı Ndè Nı̨htł’è 1 k’è dek’ehtł’è.  Xo tàt’e 

4,000 satsǫ̀ behchı̨cho t’à Ek’atı̀ sǫmbak’è gots’ǫ̀ 

t’ası k’ezhe hǫt’e.  Satsǫ̀ behchı̨cho t’à Jay Project 

gha t’ası k’ezhe ha, tłeh eyıts’ǫ satsǫ̀ bechı̨cho t’à 

eghàlats’eeda gha k’ezhe ha. 

 

 
Nı̨htł’èchı ̀9: Satsǫ̀ behchı̨cho t’à sǫmbak’è gots’ǫ̀ kwe k’ègele 

Mısery eyıts’ǫ Lynx sǫmbak’è:  Lac du Sauvage 

eèɂè nı̨ɂa wets’ı̨ht’a ehtł’ètı̀, Lynx eyıts’ǫ Mısery 

ndè yıı̀goı̨ɂa yıı̀ gehtł’ı ha, ehtł’ètı̀ ı̨̨zı̀ nı̨̀tł’ı ha.  Jay 

Project k’è la hohłè t’à tı k’ètł’ò sıı̀, Mısery ndè 

yıı̀goı̨ɂa yıı̀ gehtł’ı ha.  Mısery eyıts’ǫ Lynx 

sǫmbak’è wek’è eghàlageeda weghǫ nǫget’e ha, 

Jay Project xèhoı̨wo dè. 

Panda eyıts’ǫ Koala sǫmbak’è:  Lamǫ kwè ts’ǫ 

kwewà wedę sıı̀ Panda eyıts’ǫ Koala ndè yıı̀goı̨ɂa 

yıı̀ ełagehtł’ı ha, Beartooth ndè yıı̀goı̨ɂa haànı 

wet’à eghàlageeda hǫt’e. 

Lake tı k’èhodı k’è:  Tı t’à kwe k’enaetse sıı̀ k’achı̨ 

wet’à anaget’ı̨ ha, dzǫ wek’èhodı ha hǫt’e. 

 
Nı̨htł’èchı ̀10: Mısery sǫmbak’è, xo k’è 2014 

Jay Project gha sǫmbak’è 
edaànı hohłè ha 

Dakwełǫ̀ lamǫ kwè gha sǫmbak’è hohłè ha nı̨dè, 

edaànı̀ kımberlıte kwe lamǫ kwè wets’ǫelı̨ sıı̀ hàze 

ha sıı̀ weghàts’eda hǫt’e.  Jay pıpe, kımberlıte kwe 

nı̨ɂa weyıı̀ lamǫ kwè gòłı̨ sıı̀, dı hàze t’à wet’à 

sǫmba hohłè ha hǫt’e.  Eyı lamǫ kwè, Lac du 

Sauvage tı whehtǫ wetł’a nı̨ɂa, edı̨ nı̨ɂa dzǫ 

dek’ehtł’è 1. 

Kwe hàze ha nı̨dè, edı̨ Jay pıpe lamǫ kwè nı̨ı̨̀ɂa sıı̀, 

Lac du Sauvage tı wek’è whehtǫ hǫt’e, eyıt’à 

dakwełǫ̀ eèɂe hohłe t’à tı ı̨dè yıtǫ ha hǫt’e.  Eyı 

tł’akǫ edı̨ kwe hàze ha sıı̀, tı hàgezǫ ha hǫt’e.   

Tı whı̀le adza nı̨dè, satsǫ̀ behchı̨cho t’à ehtł’è 

hàgele ha, eyıts’ǫ Jay pıpe kwe nı̨ı̨̀ɂa wemǫ̀ ndè 

yıı̀goı̨ɂa agele ha.  Dakwełǫ, weka kwe haze ha.  

Weka kwe, lamǫ kwè wets’ǫ̀elı̨ le sıı̀ wedę agele 

ha, eyıts’ǫ kwè wedę sıı̀ kwèch’ı̀ ełaetł’ò k’è 

wek’èhodı ha. 

Ehtł’è eyıts’ǫ kwech’ı̀ hàgı̨la tł’akǫ, kımberlıte lamǫ 

kwè wegoht’ı̨ ade ha.  Satsǫ̀ behchı̨cho t’à 

kımberlıte lamǫ kwè hàgele ha.  Ndè goka 

sǫmbak’è gehtsı̨ t’à eghàlageeda ha, kımberlıte 

lamǫ kwè wehda ndè gotł’a nı̨wa nı̨ɂa hǫt’e. Įdaa 

nı̨dè kımberlıte lamǫ kwè gha ndè gotł’a sǫmbak’è 

hohłe ha tahko, dı dzęę̀ Koala kımberlıte lamǫ kwè 

nı̨ɂa, haànı weghàlageeda hǫt’e. 

Ndè k’è edı̨ Jay Pıt edaànı̀ wègoht’ı̨ ha dek’ehtł’è. 

 

Ndè k’è edı̨ 2 Dı Haànı̀ Wègoht’ı̨ ha 

Ek’atı̀ gha, Jay open pıt, ndè goka ndè yıı̀goı̨ɂa t’à 

eghàlageeda nechà hohłè ha hǫt’e, Fox pıt 

wexèı̨̀hcho ha.  Ndè sı̀ghaı̨hcho k’è hohłè ha, 

ełeyıı̀htłe ch’à weyıı̀ wet’a dekò agele ha eyıts’ǫ 

ełets’ǫ̀ dagòɂa agele ha.  Kwe nàgek’è t’à weyıı̀ 

wet’a dekò agele ha. 

Satsǫ̀ behchı̨cho t’à eghàlageeda gha tı̨lı hohłè ha.   

Ndè goka ndè yıı̀goı̨ɂa, weyıı̀ tı̨lı ets’awheɂa hohłè 

ha.  Jay pıt ndè goka ndè yıı̀goı̨ɂa sıı̀, 370 metres 

haı̨hwha gots’ǫ̀ ndè yıı̀goɂa ade ha hǫt’e.   

Kımberlıte lamǫ kwè wègoht’ı̨ adza dè,  kwe 

nàek’e gha kwe yıı̀ gede ha.  Kwe nàek’e tł’akǫ dè, 

satsǫ̀ bechı̨cho t’à kwe nǫgele ha.   

Kımberlıte lamǫ kwè, Ek’atı̀ sǫmbak’è kwe sı̀ɂı̨ kǫ̀ 

sı̀gehɂı̨ ha, Ek’atı̀ sǫmbak’è gha kwe sı̀ɂı̨ wexèht’è 

sı̀gehɂı̨ ha. 

Lamǫ kwè hàgı̨la tł’akǫ dè, lamǫ kwè ts’ǫ kwech’ı̀ 

Panda eyıts’ǫ Koala ndè yıı̀goı̨ɂa ełagehtł’o ha.  

Kwech’ı̀ wehda wet’à eghàlageeda gha wek’èhodı 

ha.   

Edaı̨wha gots’ǫ̀ hohłè ha 

Domınıon Dıamond, la gha nı̨htł’è gıǫchı̀ dè, taı xo 

gots’ǫ̀ hohłè ha, ı̨mbè 2016 Jay Project gha 

sǫmbak’è hohłè xèhoı̀wı ha.  Sǫmbak’è hohłè 

xèhoı̨wo dè, Jay Project gha eèɂè hohłè ha, tı̨lı sıı̀ 

hohłè ha eyıts’ǫ edı̨ kwe whela agele ha hohłè ha, 

eyıts’ǫ Lac du Sauvage eèɂè wets’ı̨ht’a tı hàgezǫ 

ha.   

Jay pıpe lamǫ kwè nı̨ɂa weka tı whı̀le adza dè, 

ehtł’è hàgele ha, eyıts’ǫ lamǫ kwè gha sǫmbak’è 

wexèhoı̀wı ha 2019 nı̨dè. 

Sǫmbak’è hòlı̨ tł’akǫ dè, hònǫ xo gots’ǫ̀ sǫmbak’è 

etłe ade ha, 2019 gots’o 2029 gots’ǫ̀ etłe ade ha.  

Ekı̀yeh dè, lamǫ kwè hàgele eyıts’ǫ sı̀gehɂı̨ ha.  

Deɂǫ lamǫ kwè gòłı̨ dè, 2029 weɂǫ gots’ǫ̀ etłe ade 

ha tahko. 

Dı̨ xo tł’akǫ, sǫmbak’è ghǫ nǫgı̨t’e dè, sǫmbak’è 

wets’ǫdaet’ı̨ la ghǫ nǫget’e ade ha. 

Jay Project k’è edı̨ eghàlagı̨da eyıts’ǫ Lac du 

Sauvage k’è edı̨ eghàlagı̨da sıı̀, naàwo ghà wexè 

sı̀gha hòɂǫ anagode gots’ǫ̀ wehoı̀dı ha hǫt’e. 

Jay Project gha edaànı̀ sǫmbak’è hohłè ha sıı̀, ndè 

nı̨htł’èchı̀ 3 gots’ǫ 6 gots’ǫ̀ dek’ehtł’è, nı̨htł’èchı̀ t’à 

Jay Project edaànı̀ hohłè t’à wègoht’ı̨ ha, edaànı̀ 

eghàlageeda ha eyıts’ǫ sǫmbak’è wets’ǫdaetǫ 

nı̨dè edaànı̀ wègoht’ı̨ ha wègoht’ı̨ hǫt’e.  Ndè 

nı̨htł’èchı̀ 3, Lac du Sauvage sǫmbak’è hohłè 

gokwe edaànı̀ wègoht’ı̨ ı̨le.  Ndè nı̨htł’èchı̀ 6 Lac 

du Sauvage sǫmbak’è hòlı̨ tł’akǫ eyıts’ǫ sǫmbak’è 

wets’ǫdaetǫ tł’akǫ wègoht’ı̨. 

Ndè k’è edı̨ 3: Lac du Sauvage sǫmbak’è hòlı̨ gokwè 

 

Ndè k’è edı̨ 4: Lac du Sauvage sǫmbak’è gha eèɂè hòlı̨ tł’akǫ

Ndè k’è edı̨ 5 Sǫmbak’è etłe, hòlı̨ tł’akǫ

  

Ndè k’è edı̨ 6 Sǫmbak’è nǫde, wets’ǫdaetǫ tł’akǫ

Edaànı̀ t’asıchı̀ xè 
eghàlageeda ha 
Ek’atı̀ sǫmbak’è edaànı̀ t’asıchı̀ wedę xè 

eghàlageeda xè hòɂǫ t’à, Jay Project k’è wet’à 

eghàlageeda ha. 

Sǫmbak’è ts’ǫ t’asıchı ̀ wedę 

Ehtł’ètı̀ 

Jay pıpe lamǫ kwè, tı whehtǫ wetł’a nı̨ɂa sıı̀ ehtł’ètı̀ 

weka.  Eyı ehtł’ètı̀ 5 gots’ǫ 10 metres haı̨hto, 

sǫmbak’è wexèhoı̀wı gokwe eyı ehtł’ètı̀ hàgewa ha 

hǫt’e.  Eyı ehtł’ètı̀ wedę sıı̀ kwechı̀ ełaetł’o k’è 

wek’èhodı ha, eyı sıı̀ Lac du Sauvage tabà, Jay pıt 

wegà chı̨k’èda dąą̀ ts’ǫnę wheɂǫ ha hǫt’e. 

Kwechı̀ 

Kımberlıte lamǫ kwè wemǫ, kwe granıte haeyeh 

sıı̀ wedę, eyıts’ǫ kwe, lamǫ kwè wets’ǫ̀èlı̨ le sıı̀ 

wedę ha. 

Kwechı̀ wedę sıı̀, Jay Project gha kwechı̀ ełaetł’ò 

k’è wek’èhodı ha.  Ek’atı̀ sǫmbak’è kwech’ı̀ ełaetł’ò 

k’è gòla xèht’è kwechı̀ wek’èhodı ha.  Edaànı̀ 

kwechı̀ weghàlageeda k’ègezǫ eyıt’à, wexèht’è 

weghàlageeda ha.  Kwechı̀ ełaetł’ò k’è, kwewà 65 

metres hadaı̨wha gots’ǫ̀ zǫ agele ha.. 

Kwechı̀ wehda metasedıment (haànı le dè schıst) 

haeyeh.  Kwe haot’ı̨,  granıte kwe haeyeh xèht’e 

le, eyıts’ǫ wet’à ndè xèı̀dı ha tahko, nezı̨ wek’èhodı 

le dè.  Ek’atı̀ sǫmbak’è, kwe haot’ı̨ kwewà ełaetł’ò 

k’è weyıı̀ ełagehtł’ò eyıts’ǫ granıte kwewà  5 

metres haı̨hdo wek’è ełagehtł’ı̀, haànı wek’èhodı.  

Metasedıment kwe kwewà yıı̀ ats’ǫ̀ ehtǫ ade hǫt’e. 

Lamǫ kwè sı ̀ɂı̨ 

Kımberlıte lamǫ kwè sı̀ɂı̨ 

Kımberlıte kwè nàgede tł’akǫ lamǫ kwè hàgele, eyı 

tł’akǫ kımberlıte kwewà gòłı̨ at’ı̨.  Nàedı t’à lamǫ 

kwè xè eghàlats’eeda le, sǫmbak’è wehda nàedı 

t’à eghàlageeda hǫt’e.  Kımberlıte kwè ts’ǫ, lamǫ 

kwè ı̀chı̀ tł’akǫ dè, kımberlıte kwè, ewà laànı 

nàgede hǫt’e. 

Kımberlıte kwewà wedę sıı̀ Panda eyıts’ǫ Koala 

ndè yıı̀ goı̨ɂa yıı̀ ełagehtł’o ha, eyı ndè yıı̀ goı̨ɂa 

ghǫ nǫgı̨t’e dè, Jay Project la gha kwewà wedę 

nı̨dè. 

Ndè yıı̀goı̨ɂa sǫmbak’è weghǫ nǫgı̨t’e yıı̀ 

kımberlıte kwewà wedę sıı̀ weyıı̀ ełagehtł’o sıı̀, 

sǫmbak’è gha naàwo ghà eghàlaede dǫ gıgha 

nezı̨.  1996 gots’ǫ haànı kwe xè eghàlageeda 

hǫt’e, Ek’atı̀ sǫmbak’è gha, ndè wek’aetǫ gots’ǫ 

haànı kwe weghàlageeda gha nı̨htł’è sı̀dla ı̨le 

hǫt’e. 

 
Nı̨htł’èchı ̀11: Fox kwechı ̀ełaetł’o k’è, ı̨mbè 2014 

Edaànı̀ tı t’à eghàlageeda ha 

Tı t’à kwe sı̀ɂı̨, tı k’achı̨ wet’à eghàlageeda hǫt’e, 

eyıt’à ats’ǫ̀ tı ets’aetł’ǫ t’à wet’à eghàlageeda 

hǫt’e.   

Edaànı̀ tı aı̨łı̨ ets’aetł’o t’à kwe sı̀ɂı̨ t’à 

eghàlageeda, eyıts’ǫ Long Lake tı k’èhodı k’è 

gots’ǫ k’achı̨ wet’à eghàlageeda sıı̀, haànı tı aı̨łı̨ 

wexè eghàlageeda ha.  Haànı Ek’atı̀ sǫmbak’è tı 

k’achı̨ wet’à eghàlageeda dè, tı wegò łǫ t’à ats’et’ı̨ 

ha le.  

Ehtł’è eyıts’ǫ kwewà 

Edaànı̀ lamǫ kwè, kımberlıte kwè ts’ǫ hàgele ha 

nı̨dè, Ek’atı̀ sǫmbak’è satsǫ̀ t’à kımberlıte kwè 

nàgede eyıts’ǫ lamǫ kwè neda t’à natł’ı hǫt’e, 

nàedı wedę haànı weghàlageeda, sǫmbak’è 

wehda nàedı t’à eghàlageeda.  Haànı kwe nàgede 

t’à kwewà nechàlea zǫ Panda eyıts’ǫ Koala ndè 

yıı̀goı̨ɂa ełaetł’o hǫt’e. 

Kımberlıte ts’ǫ kwewà ı̨zıı̀ı̀ nı̨̀tł’ı eyıts’ǫ ehtł’ètı̀ 

det’oo at’ı̨, wedę̀ agehɂı̨ gokwe.  Haànı kwewà 

weghàlats’eeda dè, tı k’achı̨ wet’à eghàlageeda ha 

dıı̀ le, eyıts’ǫ gǫchà wek’èhodı ha le.  Ehtł’ètı̀ 

eyıts’ǫ kwewà ełexè nı̨̀tł’ı at’ı̨. 

Tłeh eyıts’ǫ tłehtsı̨ łǫ lea t’à lamǫ kwè ı̨̀chı̀. T’ası 

haànı t’à eghàlats’eeda sıı̀, k’achı̨ wet’à 

eghàlats’eeda gha wek’èhodı, wehda wedę sıı̀. tǫ 

yıı̀ wek’èhodı eyıts’ǫ ı̨daa naeze t’à wedę agehɂı̨ 

hǫt’e. 

T’asıchı ̀ wedę 

Sǫmbak’è, kwewà wedę ełagehtł’o, eyıts’ǫ kwe 

sı̀ɂı̨ dè, kwewà eyıts’ǫ ehtł’ètı̀ sıı̀ ełagehtł’o hǫt’e, 

eyıt’sǫ weghǫ sèts’eze ts’ǫ t’asıchı̀, dechı̨kà, satsǫ̀ 

eyıts’ǫ kwedzè, eyıts’ǫ t’ası wets’àhodzı̨ haànı sıı̀ 

wedę agehɂı̨ hǫt’e.  Ek’atı̀ sǫmbak’è, nezı̨ t’asıchı̀ 

xè eghàlageeda ha edexè hogehɂǫ, eyı sıı̀ 

Wek’eezhıı Land eyıts’ǫ Water Board wegha nezı̨.  

Weghǫ sèts’eze ts’ǫ t’asıchı̀ wek’èk’ǫ̀ hǫt’e.  

T’asıchı̀ ndè xèı̀dı ha le sıı̀, ndè yıı̀ ełagehtł’o.  

T’asıchı̀ wets’àhodzı̨ sıı̀ satsǫ̀ tǫ haànı̀ le dè, 

daht’ǫa tǫ yıı̀ agehɂı̨ eyıts’ǫ wedę gha ı̨dàà naeze 

hǫt’e. 

Satsǫ̀ gha tłeh hazǫ kàɂa sıı̀, satsǫ̀ tǫ haànı le dè 

daht’ǫa tǫ yıı̀ agehɂı̨ eyıts’ǫ wedę gha ı̨dàà naeze 

hǫt’e. Tsǫ̀tı̀ ts’ǫ̀ tı gıhchı̀ tł’akǫ, tsǫ̀, ndè yıı̀ 

ełagehtł’ı hǫt’e.  

Sǫmbak’è eghàlaede dǫǫ̀ nàde 

Jay Project la k’è eghàlageeda dè, eghàlaede dǫ 

Ek’atı̀ sǫmbak’è eyıts’ǫ Mısery sǫmbak’è  nàgedè 

ha hǫt’e. 

Sèts’eze kǫ̀ eyıts’ǫ Nats’ete k’ǫ̀, dǫ ts’eget’ı̀ ha le.  

Dǫne Sǫłı̨ gha weghǫ sèts’eze kàɂa gòłı̨ ha.  Sǫǫ 

gha sǫnàts’ede kǫ̀ sıı̀ gòłı̨ ha. 

 
Nıhtł’èchı ̀12: Ek’atı ̀ sǫmbak’è tı̨da, ı̨mbè 2014 

Domınıon Dıamond, la k’è hotı̀ eghàlats’eeda 

naàwo ghà, Jay Project la k’è eghàlageeda ha.  

Eghàlaede dǫ hazǫ eyıts’ǫ la k’è, nàedı eyıts’ǫ kǫ̀tı̀ 

gòłı̨ ha le. 

Domınıon Dıamond, la k’è ełek’àdats’ede ha le 

eyıts’ǫ ełek’àts’ewo ha le naàwo gehɂǫ hǫt’e. 

Eghàlaede dǫ, Jay Project laà k’è eghàlageeda 

dè, nàgezè ha le eyıts’ǫ łıwe sıı̀ agehɂı̨ ha le.  

Eyıts’ǫ la k’è kwık’ı̀ k’ègele ha le. 

La k’è nàedı k’èzǫ gòłı̨ ha, dǫ gha nàedı k’èzǫ gòłı̨ 

ha, dzęę̀ ghà eyıts’ǫ to ghà.  Dǫ gha hòıla dè, 

Yellowknıfe gots’ǫ̀ agede ha. 

Eghàlaede dǫǫ̀  

La k’è, eghàlaede dǫ 12 sadzè, nàke dzęata tàt’e 

eghàlaede ha, eyıts’ǫ nàke dzęata tàt’e ekı̀ 

gehkw’e ha. 

Dǫne Sǫłı̨, dǫne naàwo k’è edegeda ha gı̨wǫ dè, 

edàht’è la k’è gehkw’e ha sıı̀ wehoı̀dı ha hǫt’e. 

Domınıon Dıamond gha eghàlaede dǫ, Jay Project 

la k’è eghàlageeda ha, nı̨htł’èt’à t’à la gha k’ègeze 

ha hǫt’e, Northwest Terrıtorıes eyıts’ǫ Nunavut 

kǫ̀ta gots’ǫ. 

Domınıon Dıamond, la gha dǫ hàgeta dè, edzane 

k’è gots’ǫ dǫne sołı̨ eyıts’ǫ edzane k’è gots’ǫ dǫ 

eghàlaede hàgeta hǫt’e. 

Domınıon Dıamond, nı̨htł’èkǫ̀ eyıts’ǫ nı̨htł’èkǫ̀-dè, 

la gha dǫ hoghàetǫ gots’àgedı hǫt’e. 

Domınıon Dıamond, Jay Project la k’è, dǫ Dǫne 

Sǫłı̨ deyatı t’à gogede ha gı̨wǫ, hotı̀ eghàlageeda 

eyıts’ǫ hotı̀ edehogıhdı xè.  Domınıon Dıamond, 

kǫ̀ta Dǫne Sǫłı̨ xè dǫne naàwo xè eghàlageeda 

ha, dǫne hoghàetǫ k’è eghàlageeda hǫt’e. 

Domınıon Dıamond, Jay Project la k’è ts’èko 

eghàlaede sıı̀, dǫzhı̀ eghàlaede xèht’è naıta ha 

gı̨wǫ. 

Domınıon Dıamond, Jay Project la k’è, dǫ Dǫne 

Sǫłı̨ deyatı t’à gogede ha gı̨wǫ, hotı̀ eghàlageeda 

eyıts’ǫ hotı̀ edehogıhdı xè.  Domınıon Dıamond, 

kǫ̀ta Dǫne Sǫłı̨ xè dǫne naàwo xè eghàlageeda 

ha, dǫne hoghàetǫ k’è eghàlageeda hǫt’e. 

 

 Nı̨htł’èchı ̀ 13 Sǫmbak’è eghàlaeda dǫǫ̀ 

Edaànı ̀tı xè eghàlageeda ha 

Jay pıpe lamǫ kwè, Lac du Sauvage tı whehtǫ 

wetł’a nı̨ɂa eyıt’à, edaànı tı t’à eghàlats’eeda sıı̀ 

wet’àɂa hǫt’e.   

Jay Project k’è tı xè eghàlats’eeda ha dè, 

sǫmbak’è gòɂǫ t’à tı wegà whehtǫ sıı̀ wexèı̀dı ha le 

gha wehoı̀dı ha hǫt’e. 

Haànı ha nı̨dè, t’ası nàke k’è eghàlats’eeda t’à tı 

wehoı̀dı ha.  

1. Lac du Sauvage k’è sǫmbak’è gots’ǫ̀ tı 

wetetł’ò ha le gha eèɂè hohłè ha. 

2. Sǫmbak’è tı gòłı̨ sıı̀, tı gıı̀hchı̀ ha.  Eyı tı ı̀chı̀ 

wek’àetǫ tł’akǫ, tı t’à eghàlats’eeda naàwo, 

Wek’eezhıı Land eyıts’ǫ Water Board wetł’a 

naàwo atł’è gıgha sı̀ghà nı̨dè zǫ tı, tı whehtǫ 

ts’ǫ̀ anats’ele ha hǫt’e.   

Eèɂè hohłè eyıts’ǫ tı hàgezǫ ha 

Eèɂè wete tı dewı̀ ha le gha eèɂè hohłè hǫt’e. 

Jay pıpe lamǫ kwè nı̨ɂa wemǫ eèɂè hohłè ha.  

Sǫmbak’è wemǫ eèɂè nı̨ɂa t’à tı whı̀le ha, eyıts’ǫ 

hotı̀ eghàlageeda ha dıı̀ le.  Dı haànı eèɂè hohłè 

t’à eghàlageeda hǫt’e.  Nunavut k’è Meadowbank 

Mıne, sǫmba dekwo gha sǫmbak’è haànı hòlı̨ 

hǫt’e, eyıts’ǫ Dıavık sǫmbak’è sıı̀ haànı eèɂè hòlı̨ 

t’à eghàlageeda hǫt’e. 

Chrıstıne Lake gots’ǫ Lac du Sauvage gots’ǫ̀ 

dehtsoa nàke nı̨lı̨ sıı̀ eèɂè wetetł’ı̨ ha le gha 

dehtsoa sıı̀ hohłè ha.  Haànı nı̨dè, sǫmbak’è gots’ǫ 

tı, tı nezı̨ wexèı̀dı ha le.   

 
Nı̨htł’èchı ̀14: Sǫmbak’è, ndè yıı ̀goı̨ɂa edaànı ̀wègoht’ı̨ 

Eèɂe hòlı̨ tł’akǫ dè, Jay pıpe lamǫ kwè nı̨ɂa k’è tı 

whehtǫ sıı̀ tı hazǫ hagezǫ ha.  Dakwe, Lac du 

Sauvage gots’ǫ̀ tı hàgehtł’ı ha.  Tı wek’àeta xè tı 

hàgehtł’ı ha.  Tı ası̨ı̨̀ tè wetł’a ts’ǫ tı tah t’ası daele 

gha wek’àeta ha.  Eèɂè nı̨ɂa weyıı̀ tı ı̨zhı̀ı̀ at’ı̨ xè tı 

tah t’ası daele gha wek’aeta ha.  Eyı tı eyıts’ǫ 

ehtł’ètı̀ sıı̀, Lynx eyıts’ǫ Mısery ndè yıı̀goı̨ɂa yıı̀ 

ełagehtł’ò ha, haànı̀ tı weghàlagı̨da nı̨dè, Lac du 

Sauvage tı nezı̨ wexèı̀dı ha le. 

Edaànı ̀ sǫmbak’è etłe t’à 
eghàlageeda ha 
Mısery ndè yıı̀ goı̨ɂa, eyı tı wek’èhodı ha, Jay 

Project la gha.  Eyı tı Mısery ndè yıı̀goı̨ɂa yıı̀ 

wek’èhodı ha, 5 xo gots’ǫ̀.  Mısery ndè yıı̀goı̨ɂa yıı̀ 

tı dàgoɂǫ adza dè, weka gots’ǫ tı Lac du Sauvage 

gots’ǫ̀ nagehtł’ı ha.  Tı hazǫ Lac du Sauvage 

gots’ǫ̀ nagehtł’ı sıı̀, ası̨ı̨̀ dǫ, tıch’àdı eyıts’ǫ łıwe gha 

sı̀gha nezı̨ gha wek’àeta ha hǫt’e, tı t’à 

eghàlats’eeda naàwo atł’è wetł’à haànı 

eghàlageeda ha hǫt’e.   

Ek’atı̀ eyıts’ǫ sǫmbak’è goòla sıı̀ la ghà, Jay Pıt 

gots’ǫ ndè gotł’a tı chlorıde dewa wets’ǫ̀èlı̨.  Ndè 

gotł’a tı haànı hǫt’e, haànıkò tı tah adza dè, łıwe 

gha wets’àhodzı̨ hǫt’e.  Jay Pıt gots’ǫ tı tah dewa 

sıı̀, Mısery ndè yıı̀ goı̨ɂa yıı̀ ełagehtł’ı ha, tı tah 

dewa nedà t’à eyı ndè yıı̀ goı̨ɂa yıı̀ wetł’a gots’ǫ̀ 

ade ha hǫt’e.  Tı tah dewa nedà t’à, tı nezı̨ tah ade 

ha le, Mısery Pıt weka tı, Lac du Sauvage gots’ǫ̀ 

anagele ha dıı̀ le. 

Tı, Lac du Sauvage gots’ǫ̀ nagehtł’ı ha sıı̀ 

wek’àeta ha hǫt’e, Wek’eezhıı Land eyıts’ǫ Water 

Board wetł’a haànı naàwo hòlı̨ ı̨le.  Dı haànı tı xè 

eghàlats’eeda t’à tı yawhela eyıts’ǫ łıwe dewa tı t’à 

tasawode-chà wehoı̀dı hǫt’e.  

Sǫmbak’è enęt’ı̨ nı̨dè 
Dı la, Ek’atı̀ sǫmbak’è wets’ǫdaetı̨ nı̨dè, wexèht’è 

wets’ǫdaetı̨ ade ha, eyı Ek’atı̀ sǫmbak’è edaànı̀ 

wets’ǫdaetı̨ xè ndè sı̀nagele ha nı̨htł’è hòlı̨ ı̨le sıı̀, 

Wek’eezhıı Land eyıts’ǫ Water Board wexèht’e 

wek’è eghàłageeda ha gı̨wǫ hǫt’e. 

Jay Pıt sǫmbak’è wets’ǫdaetǫ dè, dakwełǫ t’ası 

hazǫ t’à eghàlagı̨da sıı̀ negı̀le ha.  Lac du Sauvage 

gà eèɂè nı̨ɂa wegà t’ası hazǫ t’à eghàlageeda 

whela sıı̀, hazǫ negı̀le ha.  Mısery Pıt gots’ǫ tı 

weka whetł’ı sıı̀ Jay Pıt yıı̀ nàgehtł’ı ha, eyıts’ǫ 

eèɂè nı̨ɂa gà, Lac du Sauvage gots’o tı weyıı̀ 

nàgehtł’ı ha.  Eèɂè nı̨ɂa webà, Lac du Sauvage tı 

whehtǫ wexèhtłǫ adza dè, eèɂè wets’ǫdahaet’ı̨ 

agele ha, tı weyıı̀ k’etł’ò ade ha eyıts’ǫ łıwe wets’ǫ̀ 

k’ebe ade ha. 

Dehtsoa hòlı̨ ı̨le sıı̀ gòłı̨ le ade ha, edı̨ dehtsoa Lac 

du Sauvage gots’ǫ̀ nı̨lı̨ ı̨le ts’ǫ̀ tı k’etł’o ade ha. 

Mısery Pıt weka tı nezı̨ ełagehtł’ı ha eyıts’ǫ tı Lac 

du Gras gots’ǫ̀ nı̨lı̨ ade ha.  Kımberlıte lamǫ kwè, 

kwewà naedo, Panda eyıts’ǫ Koala yıı̀ ełagehtł’ı sıı̀ 

weka tı nezı̨ ełagehtł’ı ha. 

Lac du Sauvage tabà gà kwewà ełaetł’o k’è gòɂǫ 

ı̨le, ndè sı̀nagele ha.  Kwewà ełaetł’o k’è yazea 

dàgoɂa agele ha, ndè natłe-ch’à.  Eyıts’ǫ Kwewà 

ełaetł’o k’è 5 metres haı̨hdo gots’ǫ̀ granıte kwewà 

k’è ełagehtł’ı t’à weyıı̀ kwe whela sıı̀ ats’ǫ̀ ehtǫ ade 

ha.  Haànı kwewà wek’è nı̨dè, ndè xèı̀dı ha le 

eyıts’ǫ tıch’àdı sıı̀ xèı̀dı ha le. 

Kǫ̀, tı̨lı eyıts’ǫ eèɂè ndè k’è hòlı̨ sıı̀ hazǫ nàgewa 

ha.  Egàk’ǫ tł’ı̀ eyıts’ǫ egàk’ǫ tł’ı̀ gha dechı̨ nàı̨̀ɂa 

sıı̀ hazǫ nàgewa ha.  Tabà t’ası nadehshe ha tabà 

sı̀nagele ha. 

Ek’atı̀ sǫmbak’è ndè hòt’a wet’àhot’ı̨ ha le sıı̀, 

sı̀nagele ha, Jay Project k’è eghàlageèda ekı̀yeh.  

Ndè k’è edı̨ kımberlıte kwèwà ełaetł’ò k’è, tł’o 

eyıts’ǫ ı̨̀t’ǫ̀ gehshe k’è gòɂǫ sıı̀ aı̨łı̨ wehoı̀dı t’à 

wek’è eghàlageeda ha.   

Edı̨ ndè wexèhdı ı̨le sıı̀, edaànı̀ sǫmbak’è 

wets’ǫdàet’ı̨ eyıts’ǫ edaànı̀ ndè sı̀nagele ha gedı 

ı̨le k’è weghàlageeda gha wehoı̀dı ha hǫt’e. 

 
Nı̨htł’èchı ̀15: Ndè wek’aeta, ı̨mbè 2014 

Sǫmbak’è ładı̨ hòhłe 
ha nı̨dè 

Domınıon Dıamond, sąwha gots’ǫ̀ Ek’atı̀ sǫmbak’è 

wets’ǫdahaı̨tǫ gha Jay Pıpe lamǫ kwè nı̨ɂa gha 

sǫmbak’è ładı̨ hohłè ha weghàgı̨da hǫt’e.  Edaànı̀ 

hòlı̨ nı̨dè deɂǫ nezı̨ ha sǫ̀nı̨ gı̨wǫ̀ t’à t’ası hazǫ 

weghàgı̨da, edaànı̀ hohłè ha, edaànı̀ wet’à sǫmba 

hohłè ha, edaànı̀ ndè eyıts’ǫ dǫ xèı̀dı ha, t’ası 

haànı̀ hazǫ weghàgı̨da hǫt’e. 

Jay Project gha ładı̨ sǫmba kwè hàts’eta naàwo sıı̀ 

weghàgı̨da, eyıts’ǫ sǫmbak’è hohłè ha le sıı̀ 

weghàgı̨da, ndè gotł’a sǫmbak’è sıı̀ weghàgı̨da, 

eèɂe hohłè t’à sǫmbak’è hohłè ha sıı̀ weghàgı̨da, 

ndè goka sǫmbak’è hohłè ha sıı̀ weghàgı̨da eyıts’ǫ 

tè sǫmbak’è hohłè ha sıı̀ weghàgı̨da hǫt’e.  Eyı 

wegodıı̀ hazǫ DAR nı̨htł’è-dè k’è dek’ehtł’è hǫt’e. 

Dakwełǫ sǫmbak’è hohłè ha wexèhoı̨wo kò, 

Domınıon Dıamond sǫmbak’è nechà hohłè ha 

gı̨wǫ ı̨le, Lac du Sauvage yıı̀ lamǫ kwè nàke nı̨ɂa, 

ı̨łè Cardınal haeyeh, wexè sǫmbak’è hohłè ha 

gı̨wǫ ı̨le.   

Sǫmbak’è nechà hòlı̨ dè, deɂǫ Lac du Sauvage 

necha wexèı̀dı ha ı̨le.  Haànıkò, Domınıon 

Dıamond kǫ̀ta dǫne xè ełegeadı kò, ası̨ı̨̀ Lac du 

Sauvage haı̨cho wexèı̀dı ha wedęts’edlı̨ gedı t’à 

dǫ daɂegı̨ke.  Dǫ, Domınıon Dıamond xè gogı̨do 

ghà, Jay lamǫ kwè nı̨ɂa gha sǫmbak’è nechàlea 

hohłe gha sı̀nagı̨la hǫt’e. 

Sǫmbak’è edàhot’ı̨ hohłè ha wek’èhodzǫ adza 

tł’akǫ, edaànı̀ eèɂè hohłè ha weghàgı̨da eyıts’ǫ 

edaànı̀ tı k’etł’o ha weghàgı̨da.   

Eyıts’ǫ edaànı̀ la gha tı̨lı hohłè ha, edaànı̀ kwechı̀ 

wek’èhodı ha eyıts’ǫ edaànı̀ egàk’ǫ̀tł’ı̀ t’à 

eghàlageeda ha weghàgı̨da hǫt’e.    

Nı̨htł’èchı ̀16: Ek’atı ̀ Sǫmbak’è, ı̨mbè 2014 

Edaànı ̀ ndè xèı ̀dı ha 

Jay Project la, sǫmbak’è wegà wheɂǫ t’à, kǫ̀, tı̨lı 

eyıts’ǫ t’ası haànı hazǫ whela sıı̀ t’à eghàlageeda 

ha.  La wekè k’è, ndè k’è edı̨ sǫmbak’è hohłè ha 

sıı̀ nechà wexèı̀dı ha le.  Lac du Sauvage yıı̀ ndè 

yıı̀goı̨ɂa agele ha eyıt’à ndè nechà wexèı̀dı ha le, 

sǫmbak’è wehda haànı le.  

Lac du Sauvage nechàlea ts’ǫ tı hàgezǫ ha, lamǫ 

kwè hàgele xè.  Edaànı̀ Jay Project la hohłè t’à, tı 

edàtłǫ eyıts’ǫ tı edàhot’ı̨ wexèı̀dı ha, eyıts’ǫ edaànı̀ 

łıwe sıı̀ wexèı̀dı ha sıı̀ hazǫ, Edaànı̀ La Hohłe gha 

Nı̨htł’è-dè k’è dek’ehtł’è hǫt’e. 

Kǫ̀ta dǫne nàde sıı̀, edaànı̀ ekwǫ̀ ekǫ̀ ndè k’è at’ı̨ 

sıı̀ wexèı̀dı ha sǫnı̨ gı̨wǫ t’à gıghǫ nànı̨gedè hǫt’e.  

Jay Project laà hohłe t’à, edaànı ekwǫ̀ wexèı̀dı ha 

sıı̀ hazǫ, Edaànı̀ La hohłè gha Nı̨htł’è-dè k’è 

dek’ehtł’è hǫt’e. 

La hohłè t’à edaànı̀ dǫ, dǫne naàwo eyıts’ǫ sǫmba 

hohłè sıı̀ wexèı̀dı ha weghǫ nànı̨ts’ede wet’àɂa 

hǫt’e.  Edaànı̀ goxèı̀dı ha sıı̀, Edaànı La Hohłè gha 

Nı̨htł’è-dè k’è dek’ehtł’è hǫt’e.     

Tı xè edàgǫht’e  

Tı deɂǫ k’ètł’ò 

Lac du Sauvage gots’ǫ ı̨zhı̀ı̀ gots’ǫ̀ deɂǫ tı k’etł’ǫ̀ 

ade ha, eèɂè nı̨ɂa weyıı̀ eyıts’ǫ Jay pıpe lamǫ-kwè 

nı̨ɂa wemǫ gots’ǫ tı Lac du Sauvage gots’ǫ̀ agı̨la 

dè. 

Eèɂè nı̨ɂa agı̨la dè, wets’ı̨ht’à tı hagezǫ t’à tı 

danı̨wa ade ha, 2019 ı̨mbè eyıts’ǫ hat’ǫ̀ dè tı, tı 

ts’ǫ̀ nı̨lı̨ agele ha. 

Tı nek’ǫa dehtsoa k’è k’ètł’ò sıı̀ nàtso le eyıt’à Lac 

du Sauvage gots’ǫ̀ nı̨lı̨ t’à łıwe zaa wexèı̀dı ha le. 

Tı dehtsoa ts’ǫ̀ nı̨ı̨̀lı̨̀ sıı̀ ts’ehwhı̨̀ nı̨lı̨ ha eyıt’à łıwe 

xè tı haetł’o ha le eyıts’ǫ hǫtsa łıwe gha tı whı̀le 

ade ha le. 

Tı eht’o t’à tı k’ètł’ò dè, Lac de Gras tı whehtǫ sıı̀ 

wexèı̀dı ha le laànı, Lac de Gras tı whehtǫ sıı̀ 

nechà eyıts’ǫ nı̨wha whehtǫ, eyıts’ǫ Lac du 

Sauvage welǫ̀ whehtǫ eyıt’à sıı̀ wexèı̀dı ha laànı 

le.  Tı edàtłǫ aı̨da Lac du Sauvage gots’ǫ̀ k’ètł’ò 

ats’ele ha sıı̀ wehoı̀dı ha, Lac de Gras gots’ǫ 

Coppermıne ts’ǫ̀ nı̨lı̨, tı t’à deh webà nàza ha le 

gha, eyıts’ǫ wet’à sıı̀ t’ası ładı̨ ade ha le.   

 
Nı̨htł’èchı ̀17:     Lac du Sauvage gots’ǫ Lac du Gras gots’ǫ̀ tı nı̨lı̨, 

ı̨mbè 2014 

Tı k’àɂı̨ k’ètł’ò 

Sǫmbak’è etłe eyıts’ǫ sǫmbak’è wets’ǫdaet’ı̨ dè, 

Lac du Sauvage gots’ǫ xo tàt’e tı edàtłò k’ètł’ò sıı̀ 

ładı̨ ade ha le.   

Lac du Sauvage gots’ǫ tı yawhela ts’ǫ̀ nı̨lı̨ sıı̀, 

sǫmbak’è etłe eyıts’ǫ wets’ǫdaetı̨ dè, tı k’àɂı̨ k’ètł’ò 

ats’ele ha, wet’à sıı̀ ładı̨ ade ha le.  Tı xè ładı̨ agot’ı̨ 

kò sıı̀ łıwe wexèı̀dı ha le. 

Tı edàhot’ı̨ ha 
Lac du Sauvage gots’ǫ tı nezı̨ ha, łıwe gha, 

tıch’àdı gha eyıts’ǫ dǫǫ̀ gha, Jay Project k’è la 

hohłè dè. 

La hohłè t’à ehtł’è eyıts’ǫ łòzà nı̨hts’ı tah ade ha.  

Hàgode ha hǫt’e, sǫmbak’è hohłè dè, eyıts’ǫ 

sǫmbak’è etłe dè, satsǫ̀ behchı̨ welò, tı̨lı ts’ǫ ehtł’è, 

kwe sı̀ɂı̨ kǫ̀ gots’ǫ łò eyıts’ǫ yıı̀dı̀ etłe ts’ǫ łò gòłı̨ 

ade ha.  Łòzà hazǫ kàɂa nı̨hts’ı t’à k’ehts’ı sıı̀ tı 

eyıts’ǫ ndè k’è nàtł’ı̀ ha, tı tah tı yàwhela eyıts’ǫ 

dehtsoa yàwhela ts’ǫ̀ ade ha, eyıts’ǫ zha nayı̨̀ı̨̀ t’à 

tı k’ètł’ò sıı̀ tah ade ha.  Łòzà hazǫ kàɂa sıı̀ deɂǫ la 

hohłè gà nàtł’ı̀ ha.  Domınıon Dıamond, Jay 

Project la hohłè t’à ehtł’è gòłı̨ ade ha weghàgı̨da, 

edaànı̀ tı yàwhela, dehtsoa yàwhela eyıts’ǫ tè t’ası 

dehshe sıı̀, k’àɂı̨ wexèı̀dı ha gedı.   

Lac du Sauvage wegà eèɂè nı̨ɂa weyıı̀ tı hàgehtł’ı 

sıı̀ ats’ǫ̀ wek’aeta ha.  Dakwełǫ, eèɂè nı̨ɂa weyıı̀ tı 

whetł’ı sıı̀, Lac du Sauvage gots’ǫ̀ tı gehtł’ı ha.  Tı 

wetł’a ts’ǫ̀ nı̨whà le adza dè, deɂǫ tı tah ehtł’ètı̀ gòłı̨ 

ade ha.  Eyı ehtł’etı̀, Lynx Pıt eyıts’ǫ Mısery Pıt yıı̀ 

ełagehtł’ı ha, eyı ehtł’ètı̀ tè nı̀tł’ı̀ ha eyıts’ǫ tı nezı̨ 

wenıgoht’ı̨ ade ha hǫt’e.  Wek’eezhıı Land eyıts’ǫ 

Water Board, tı t’à eghàlats’eeda nı̨htł’è k’è 

edàht’e Lac du Sauvage gots’ǫ tı ndè yıı̀goı̨ɂa yıı̀ 

ełagehtł’ı ha sıı̀ hagedı ha hǫt’e. 

 
Nı̨htł’èchı ̀18: Lac du Sauvage tı wek’aeta, ı̨mbè 2014 

 
Sǫmbak’è etłe adza dè, ndè goka gots’ǫ kwe ge tı 

Jay Pıt yı̀èwı̀ı̀ ha eyıts’ǫ ndè gotł’a gots’ǫ tı haewı 

ade ha.  Ndè gotł’a gots’ǫ tı tah dewa nàtso, tı 

whehtǫ weka nahk’e.  Eyıt’à Jay Pıt gots’ǫ tı, 

Mısery Pıt yıı̀ gehtł’ı sıı̀ eyı wek’èhodı ha.  5 xo 

gots’ǫ̀ Mısery Pıt tı weyıı̀ gehtł’o t’à dàgoɂǫ ade 

ha, ekı̀yeh gots’ǫ̀ tı t’ası ełagehtł’ò ha le.  Mısery 

Pıt dàgoɂǫ adade dè, tı wetètł’ı̀-ch’à, Mısery Pıt 

gots’ǫ Lac du Sauvage gots’ǫ̀ tı ełagetł’ı̀ ha, eyı 

wets’ǫdaet’ı̨ gokwe.  Tı hazǫ Lac du Sauvage 

gots’ǫ ełagehtł’ı̀ sıı̀, ası̨ı̨̀ tı xè sı̀ghà gha wek’aeta 

ha hǫt’e.  Lac du Sauvage gots’ǫ tı nezı̨ ełetah 

gehtł’ı̀ ha, tı ełaetł’ı̀ k’è ts’ǫ̀ nı̨wà le tı ełagehtł’ı ha.  

Wek’eezhıı Land eyıts’ǫ Water Board, tı t’à 

eghàlats’eeda nı̨htł’è k’è, tı edaànı̀ wek’aetǫ 

eyıts’ǫ tı xè sı̀ghà nı̨dè, tı Mısery Pıt gots’ǫ Lac du 

Sauvage gots’ǫ̀ ełagehtł’ı ha dek’ehtł’è agele ha 

hǫt’e. 

Sǫmbak’è wets’ǫdaetǫ dè, Mısery Pıt gots’ǫ tı, Jay 

Pıt tanı gots’ǫ̀ weyıı̀ tı ełagehtł’ı̀ ha.  Eyıts’ǫ eèɂè 

wets’ı̨ı̨̀t’à tı whetł’ı sıı̀, eyıts’ǫ Lac du Sauvage 

gots’ǫ tı, Jay Pıt yıı̀ tı nezı̨ t’à dàgoɂǫ agele ha.  

Eyıts’ǫ Mısery Pıt tı nezı̨ t’à dàgoɂǫ agele ha.  

Haànı tı weghàlagı̨da dè,  dewatı̀ ndè yıı̀goı̨ɂa yıı̀ 

tè nı̨wa ade ha.  Tı nezı̨ sıı̀ dewatı̀ kah whetł’ı ade 

ha, eyıts’ǫ tı nàke kàɂa sıı̀ ełetah ade ha le.  

Mısery Pıt, Jay Pıt eyıts’ǫ eèɂè wets’ı̨ı̨̀t’à tı weyıı̀ 

gehtł’ò sıı̀ wek’aeta ha.  Eèɂè wets’ı̨ı̨̀t’à tı, Lac du 

Sauvage tı wexèht’è whetł’ı̀ adza dè, eyıts’ǫ tı nezı̨ 

dè, eèɂè nàget’ı̨̀ t’à eyı tı Lac du Sauvage gots’ǫ̀ 

hadewı̀ ade ha hǫt’e. 

 
Nı̨htł’èchı ̀19: E Ndè wek’aeta, ı̨mbè 2014 

 
Nı̨htł’èchı ̀20: Lac du Sauvage wegà tı, ı̨mbè 2014 

Satsǫ̀ t’à ets’etł’è t’à, Jay Project k’è la hohłè dè, 

Lac du Sauvage eyıts’ǫ Lac de Gras gots’ǫ tı 

edaànı̀ wexèı̀dı ha weghàts’ı̨da.  Ndè yıı̀goı̨ɂa t’à 

sǫmbak’è hohłè k’è, kwewà ełaetł’ò k’è, Mısery Pıt 

gots’ǫ tı Lac du Sauvage gots’ǫ̀ ełeatł’ı, lamǫ kwè 

ts’ǫ kwewà wedę Panda eyıts’ǫ Koala Pıt yıı̀ 

ełaetł’ò eyıts’ǫ eèɂè wets’ı̨ht’à tı weyıı̀ nats’ehtł’ò, 

haànı la hazǫ satsǫ̀ t’à ets’etł’è t’à weghàts’ı̨da 

hǫt’e.  La hohłè gokwe, tı edàot’ı̨̀ eyıts’ǫ tı xè 

edàgǫht’è weghàts’ı̨da, tı tah nàedı edanàetso, tı 

tah łıwe wedı̀ edàtłǫ, eyıts’ǫ tı tah satsǫ̀ 

edanàetso, eyıts’ǫ la hohłè t’à edaànı̀ t’ası xèı̀dı 

gha weghàts’ı̨da hǫt’e.  Eyıts’ǫ la k’è gots’ǫ tı 

k’ètł’ò sıı̀ tı ts’ǫ̀ at’ı̨, tı ładı̨ tı ts’ǫ̀ ełats’ehtł’ò, ndè yıı̀ 

goı̨ɂa ts’ǫ ndègotı̀ dewa wetah nàtso weghàts’ı̨da.  

Lac du Sauvage eyıts’ǫ Lac de Gras tı edaot’ı̨ gòłı̨ 

sıı̀, la hohłè ha nı̨dè, edaànı̀ tè łıwe eyıts’ǫ łıwe 

wedı̀ xèı̀dı ha, eyıts’ǫ chı̨a, nǫ̀ghà, sahcho, ekwǫ̀ 

eyıts’ǫ dǫ wexèı̀dı gha weghàts’ı̨da.  T’ası haànı 

hazǫ weghàts’ı̨da ghà, edaànı̀ Lac du Sauvage 

gots’ǫ tı xè ładı̨ agode ha sıı̀ wek’èhodzǫ adza,  

haànıkò tı sı̀ghà t’à, łıwe, tıch’àdı eyıts’ǫ dǫ gha 

nezı̨ ha.  Jay Project k’è la weghǫ nǫgı̨t’e tł’akǫ dè, 

Lac du Sauvage tı, la kwe tı xè edàgǫht’è ı̨le ts’ǫ 

anade ha hǫt’e.  T’ası wehda nàedı k’èzǫ naàwo 

t’à weghàts’ı̨da sıı̀ dzǫ dek’ehtł’è: 

 Lac du Sauvage tı tah dewa deɂǫ nàtso ade 
ha sǫmbak’è eghàlageeda dè, haànıkò 
sǫmbak’è wets’ǫdaetǫ dè, k’àɂı̨ ade ha.  Ładı̨ 
adza kò, łıwe eyıts’ǫ tè tehtsà gòłı̨ sıı̀ wexèı̀dı 
ha le.  

 Lac du Sauvage sǫmbak’è eghàlageeda dè, tè 
t’ası dehshe sıı̀ deɂǫ ade ha, haànıkò 
sǫmbak’è wets’ǫdaetǫ dè, k’àɂı̨ ade ha.  Tı yıı̀ 
nıtrogen wet’à t’ası dehshe sıı̀ yazea deɂǫ ade 
ha, haànıkò tè t’ası dehshe sıı̀ wexèı̀dı ha le.  
Phosphorus tè wet’à t’ası eda sıı̀, sǫmbak’è 
eghàlageeda xèhoı̨wo kwe edaànı̀ ı̨le sıı̀ ts’ǫ̀ 
anade ha hǫt’e. 

 Satsǫ̀, chromıum, ıron, nıckel, zınc, copper, 
eyıts’ǫ lead haànı sıı̀ whatsǫ̀ tè tah gòłı̨ hǫt’e, 
eyıts’ǫ ndègotı̀ t’à sıı̀ haànı satsǫ̀ gòłı̨ hǫt’e.  
Tè satsǫ̀ haànı gòłı̨ t’à, tè t’ası dehshe sıı̀ 
tasawode-ch’à, wegha naàwo atł’è ghà 
wehoı̀dı hǫt’e.  Sǫmbak’è etłe eyıts’ǫ 
wets’ǫdaetǫ tł’akò, Lac du Sauvage naàwo 
atł’è ghà, tı tah satsǫ̀ edànàetso ha sıı̀, weɂǫ 
gots’ǫ̀ ade ha le.  

 Lac du Sauvage gots’ǫ tı, Lac de Gras gots’ǫ̀ 
nı̨lı̨ hǫt’e, Lac du Sauvage tı tah nàedı, t’ası 
dehshe eyıts’ǫ satsǫ̀ edànàetso sıı̀ k’àɂı̨ ha.  
Tı tah t’ası edànàetso sıı̀ Lac de Gras tè t’ası 
eda sıı̀ wexèı̀dı ha le. 

Haànı t’à, Lac du Sauvage eyıts’ǫ Lac de Gras 

gots’ǫ tı eyıts’ǫ tè ehtł’ètı̀ edaot’ı̨ gòłı̨ xè sıı̀ ładı̨ 

ade ha le. 

Tè t’ası dehshe, edaànı ̀ 
wexèı ̀dı ha 
Tı xè ładı̨ agodza dè, łıwe eyıts’ǫ tè t’ası hazǫ 

dehshe sıı̀ wexèı̀dı ha hǫt’e.  Tè t’ası nàtso t’à t’ası 

hazǫ wha gots’ǫ̀ nadehshe ha dıı̀ at’ı̨.  Tè t’ası 

satsǫ̀ laànı nàtso le eyıts’ǫ edànàetso ha ı̨le weɂǫ 

gots’ǫ̀ ade ha le.  Eyıt’à, sǫmbak’è etłe kò Lac du 

Sauvage eyıts’ǫ Lac de Gras tè t’ası dehshe sıı̀ 

wexèı̀dı ha le. 

 
Nı̨htł’èchı ̀21: Sahcho, Lac du Sauvage ndè wek’aeta gà, ı̨mbè 2014 

Łıwe eyıts’ǫ tè t’ası dehshe    
Lac du Sauvage eyıts’ǫ Lac de Gras, tè łıwe łǫ 

kàɂa gòłı̨, Lake Trout, Lake Whıtefısh, Round 

Whıtefısh, Slımy Sculpın, Cısco, Burbot, Arctıc 

Graylıng, Northern Pıke, Nınespıne Stıckleback, 

Lake Chub, eyıts’ǫ Longnose Sucker.  Tè hotı̀ łıwe 

wehoı̀dı xè Jay Project k’è eghàlats’eeda ha.  

Eèɂè hohłè dè, wemǫ̀ t’ası nawhet’ı̀ ats’ele ha, 

t’ası tè tı tah ade ha le gha, eyıts’ǫ t’ası łıwe 

wexèı̀dı ha le gha.  Lac du Sauvage eèɂè nı̨ɂa 

weyıı̀ tı whetł’ı gots’ǫ tı hàgezǫ ha sıı̀ 4 square 

kılometres haı̨cho hǫt’e.  Lac du Sauvage eèɂè 

nı̨ɂa wetł’a eyıts’ǫ Jay Pıt eyı łıwe wehda wedę̀ 

hohłè ha.  Eèɂè nı̨ɂa, tı hàgezǫ k’è łıwe agehɂı̨ ha 

le.  Domınıon Dıamond, Fısherıes eyıts’ǫ Oceans 

Canada gha eghàlaede dǫ xè eghàlageeda ha, 

eyıts’ǫ kǫ̀ta gots’ǫ Dǫne Sǫłı̨ sıı̀ xè łıwe k’è 

eghàlageeda ha hǫt’e. 

 
Nı̨htł’èchı ̀22: Lac du Sauvage, łıwe dehshe k’è, ı̨mbè 2014 

Dehtsoa nechalea (Chrıstıne Creek) Lac du 

Sauvage gots’ǫ̀ nı̨lı̨ sıı̀, ładı̨ nı̨lı̨ agele ha, sǫmbak’è 

k’è eghàlageeda ekı̀yeh,  hàgı̨la dè, tı nezı̨ ha 

eyıts’ǫ tı Jay Pıt gots’ǫ̀ ade ha le.  Dehtsoa wegò 

hòlı̨ dè, łıwe Arctıc Graylıng laànı wet’à tı ładı̨ 

whehtǫ gots’ǫ̀ k’eɂò ade ha.  Sǫmbak’è 

wets’ǫdaetǫ dè, edı̨ dehtsoa nı̨lı̨ ı̨le k’è nı̨lı̨ anagele 

ha. 

Eèɂè weyıı̀ tı whetł’ı̨ hàgezǫ gokwe, łıwe hazǫ 

hagewa ha.  Lac du Sauvage nechà (86 square 

Kılometres haı̨hko xè haı̨hdo) eyıts’ǫ Lac de Gras 

(570 haı̨hko xè haı̨hdo) deɂǫ necha, haànıko 

gǫchàlea gots’ǫ łıwe ı̀chı̀ ha, eyıt’à łıwe edàłtǫ gòłı̨ 

sıı̀ wexèı̀dı ha le.  Domınıon Dıamond, Fısherıes 

eyıts’ǫ Oceans Canada eyıts’ǫ kǫ̀ta gots’ǫ Dǫne 

Sǫłı̀ ełexè łıwe hàgele k’è eghàlageeda ha hǫt’e. 

Eèɂè wets’ı̨ht’à tı hàgezǫ gokwe, łıwe eyıts’ǫ t’ası 

dehshe gha ası̨ı̨̀ tı nezı̨ gha wek’aeta ha.  Łıwe 

wexèı̀dı ha le gha, tı edàłtǫ Lac du Sauvage gots’ǫ 

Lac du Gras ts’ǫ̀ k’ètł’ǫ wehoı̀dı ha.   

Jay Project k’è eghàlats’eeda t’à tı ładı̨ adza kò, 

Lac du Sauvage eyıts’ǫ Lac de Gras k’è łıwe sıı̀ 

wexèı̀dı ha le, eyıts’ǫ łıwe edàłtǫ sıı̀ ładı̨ ade ha le.  

Łıwe wedı̀ yazea deɂǫ gòłı̨ ade ha, haànıkò sıı̀ 

łıwe eyıts’ǫ tè t’ası dehshe wexèı̀dı ha, wet’à deɂǫ 

łıwe wedı̀ gòłı̨ ade ha. 

Eèɂè wets’ı̨ht’à tı weyıı̀ anagı̨la dè, Lac du 

Sauvage gots’ǫ tı edàtłǫ weyıı̀ anagele ha sıı̀ 

wehoı̀dı ha, Lac du Sauvage gots’ǫ Lac du Gras 

gots’ǫ̀ tı nı̨lı̨ sıı̀ łıwe yet’à tı whela ts’ǫ̀ k’eɂǫ t’à 

t’asawodè-ch’à wehoı̀dı ha. 

Sǫmbak’è wets’ǫdaetǫ tł’akǫ, eèɂè nàgı̨wa tł’akǫ 

dè, łıwe tı yàwhela ts’ǫ̀ k’èbe ha dıı̀ le ade ha. 

Hozıı̀ ekwǫ̀ 

Wegodıı ̀  

Ekwǫ̀ gòłı̨ gots’ǫ, dǫne ekwǫ̀ gha nàgeze hǫt’e. 

Dǫne Sǫłı̨ eyıts’ǫ Edzane k’è gots’ǫ dǫǫ̀ ekwǫ̀ 

wet’àɂa hǫt’e.  

Edzane k’è gots’ǫ dǫǫ̀, ekwǫ̀ ghǫ segezhe t’à 

ekwǫ̀ sıı̀ wet’àɂa hǫt’e.  Jay Project wegà, eyı ndè 

k’è Dǫne Sǫłı̨ hazǫ, ekwǫ̀ gha nàgeze t’à, gıgha sıı̀ 

wet’àɂa hǫt’e. 

Jay Project k’è la hohłè t’à, edaànı̀ ekwǫ̀ wexèı̀dı 

ha sıı̀, dǫne hazǫ weghǫ nanı̨gedè adza hǫt’e.  

Edzane k’è eyıts’ǫ Nunavut k’è gots’ǫ ekwǫ̀, ı̨nę̀ę̀ 5 

xo eyıts’ǫ10 xo gots’ǫ ekwǫ̀ łǫ le adza t’à, dǫ ekwǫ̀ 

ghǫ nanı̨gedè adza hǫt’e.   

Ekwǫ̀, ndè k’è nǫgı̀dè t’à edegeda hǫt’e.  Xo tàt’e, 

Bathurst ekwǫ̀ dechı̨la gots’ǫ̀ naeɂa, eyıts’ǫ 

ekwǫ̀tsıa gha yabahtı̀ gots’ǫ̀ naeɂa hǫt’e. Eyı tł’akǫ 

hat’ǫ̀ dè, dechı̨la gots’ǫ̀ naeɂa.  Ekwǫ̀ tı̨lı ładı̨ anat’ı̨ 

hǫt’e, haànıkò ekwǫ̀ wehda Ek’atı̀ sǫmbak’è wegà 

naeɂa anat’ı̨̀ hǫt’e. 

Xo tàt’e, ekwǫ̀ nı̨wa k’èhode, xo kè eyıts’ǫ 

ekwǫ̀tsıa gha, eyıts’ǫ ndè k’è dǫǫ̀ eghàlaede gà 

nageɂa sıı̀ hǫt’e.  Kǫ̀ta gà, nàzè k’è, sǫmbak’è gà 

eyıts’ǫ dǫǫ̀ ndè k’è t’ası hàgeta gà, ekwǫ̀ naeɂa 

anat’ı̨̀ hǫt’e.   

Ndèts’ǫ̀ K’aowoh wenı̨htł’è gà, sǫmbak’è gà ekwǫ̀ 

łǫ at’ı̨ laànı le gedı.  Ekwǫ̀, sǫmbak’è gots’ǫ̀ nı̨wha 

lea aget’ı̨ le, sǫmbak’è gots’ǫ nı̨wha laànı zǫ aget’ı̨ 

gedı.  

Ekwǫ̀ eyıts’ǫ Jay Project la 

Ndè k’è la hohłè t’à, ekwǫ̀ wedı̀, ekwǫ̀ nàhogezı̀ 

k’è, eyıts’ǫ ekwǫ̀ tı̨lı wexèı̀dı hǫt’e.  Ekwǫ̀ wehda, 

edı̨ ndè k’è la hohłè ts’ǫ̀ aget’ı̨ le.  Edı̨ ndè k’è dǫǫ̀ 

eghàlaede gà, ekwǫ̀ deyeh eyıts’ǫ nezı̨ sèzhe le 

at’ı̨ hǫt’e.  Ndè k’è la hohłè t’à, ekwǫ̀ deyeh dè, 

ı̨whą naeɂa t’à, wet’ı̀ k’ehowı hǫt’e. 

Ek’atı̀ eyıts’ǫ sǫmbak’è gola sıı̀, ı̨nęę 16 xo gots’ǫ 

sǫmbak’è eghàlageeda t’à, Jay Project la t’à 

edaànı̀ ekwǫ̀ wehoı̀dı ha sıı̀, la ghà wek’ègezǫ 

adza hǫt’e.  Ek’atı̀ sǫmbak’è, xo tàt’e, ekwǫ̀ hoı̀dı 

la k’è eghàlageeda, eyıts’ǫ kǫ̀ta gots’ǫ dǫne xè 

ekwǫ̀ hoı̀dı la k’è eghàlageeda, eyıts’ǫ Ek’atı̀ 

sǫmbak’è gà ekwǫ̀ naeɂa dè, edaànı̀ deɂǫ nezı̨ 

wehoı̀dı gha hoghàdegetǫ t’à eghàlageeda hǫt’e. 

Nı̨htł’èchı ̀23: Ekwǫ̀, Ek’atı ̀ sǫmbak’è gà, edàk’ǫ 2014 

Ndè edaı̨hcho k’è Jay Project gha kǫ̀ wegò hohłè 

ha, tı̨lı hohłè ha eyıts’ǫ t’ası wek’è whela ha sıı̀, 

12 square kılometres, haı̨hko xè haı̨hdo t’à hàtłǫ 

echı̨ ha hǫt’e.  Eyı ndè haı̨hcho sıı̀, ekwǫ̀ yek’è 

at’ı̨ le ade ha.  Ndè haı̨hcho sıı̀ ekwǫ̀ gha wedę̀ 

ade ha, haànıkò nechà le, ndè weɂǫ̀ nechà k’è 

aget’ı̨̀ gòlı̨ hǫt’e.  Jay Project k’è la hohłè t’à, 

eyıts’ǫ ı̨nęę, dıdzęę̀ eyıts’ǫ ı̨daa  la hohłè t’à, sı̨ı̨ 

tàt’e 1 percent t’à zǫ ekwǫ̀ wexèı̀dı ha hǫt’e.  Sı̨ı̨ 

tàt’e edı̨ ndè k’è ekwǫ̀ at’ı̨ gha nezı̨, ndè k’è la 

hohłè gha k’àɂı̨ ats’ı̨la, 2 percent ts’ǫ 13 percent 

gots’ǫ̀ k’àɂı̨ ats’ı̨la hǫt’e. 

Tıbbıtt gots’ǫ Contwoyto gots’ǫ̀ xo tı̨lı 

(Yellowknıfe gots’ǫ Ek’atı̀ Sǫmbak’è gots’ǫ̀) nı̨ɂa 

sıı̀ 2 sa gots’ǫ̀ zǫ wet’à get’ı̨ (Sanek’ǫą eyıts’ǫ 

Sadatło Zaà, eyıts’ǫ ǫhk’è Tǫts’ı̀ Zaà gots’ǫ̀) 

hǫt’e.  Eyı xo tı̨lı, wha gots’ǫ wet’àhot’ı̨ hǫt’e, 

eyıts’ǫ hotı̀ ndè wehoı̀dı t’à wet’àhot’ı̨ gha 

wenı̨htł’è gòłı̨ hǫt’e, eyıt’à haànı Jay Project la 

gha wet’à ts’et’ı̨ ha ts’ı̨wǫ hǫt’e.  Sǫmbak’è hohłè 

dè, deɂǫ satsǫ̀ behchı̨ wek’è at’ı̨ ade ha.  Satsǫ̀ 

behchı̨ edàtł’ǫ wek’è at’ı̨ ha sıı̀ ładı̨ ade ha le. 

Jay Project k’è la hohłè t’à ekwǫ̀tsıa gołı̨, wexèı̀dı 

ha le.  Jay Project k’è la hohłè t’à ekwǫ̀ edàtł’ǫ 

gòłı̨ sıı̀ wexèı̀dı ha le.  La hohłè t’à tı, ehtł’è, 

eyıts’ǫ ndè k’è t’ası dehshe sıı̀, wet’à ekwǫ̀ 

wexèı̀dı ha le eyıts’ǫ dǫ ekwǫ̀ ede sıı̀ wexèı̀dı ha 

le. 

Mısery tı̨lı eyıts’ǫ Jay gha tı̨lı wegò hohłè ha sıı̀, 

what’a nı̨ɂa wete tı̨lı hohłè ha, ekwǫ̀ hotı̀ tı̨lı̨ wete 

naeɂa gha wehoı̀dı ha, eyıt’à satsǫ̀ behchı̨ łǫ̀ 

wek’è at’ı̨ ha le, Domınıon Dıamond eyı 

wek’ègezǫ hǫt’e.  Ndets’ǫ̀ k’aowoh eyıts’ǫ kǫ̀ta 

dǫne, łǫ̀ eyı weghǫ gogı̨de hǫt’e, eyıts’ǫ tı̨lı gà 

egàk’ǫtł’ı̀ nı̨t’ı ha sıı̀ weghǫ gogı̨de hǫt’e.  

Domınıon Dıamond wetł’à, Ek’atı̀ sǫmbak’è gà 

hotı̀ ekwǫ̀ naeɂa ha wehoı̀dı ha, ı̨nęę 16 xo 

gots’ǫ haànı ekwǫ̀ xè eghàlageeda hǫt’e.  

Domınıon Dıamond ı̨nęę edaànı̀ eghàlagı̨da ghà, 

Jay Project k’è la hohłè de, ekwǫ̀ hotı̀ la k’è 

naeɂa gha nezı̨ wehoı̀dı ha gı̨wǫ hǫt’e.  

Domınıon Dıamond, Jay Project la gha tı̨lı̨ hohłè 

dè, ekwǫ̀ gha tı̨lı wete goɂa hohłè agele ha gı̨ı̨̀wǫ, 

Mısery tı̨lı hòlı̨ tł’àkǫ, ekwǫ̀ gha tı̨lı wete goɂa hòlı̨ 

hǫt’e.  Eyıts’ǫ ekwǫ̀ naeɂa dè, tı̨lı wets’ǫdaetǫ dè, 

ı̨łaa eghàlageeda gha, tı̨lı webà lamǫ kwè whela 

agele ha, haànı eghàlageeda dè, kwe sı̀ɂı̨ kǫ̀ sıı̀ 

wets’ǫdaetı̨ ha le.   

Ek’atı̀ Sǫmbak’è, Nde eyıts’ǫ Tıch’àdı La k’è 

eghàlaede dǫǫ̀, Mısery tı̨lı webà ekwǫ̀ hogıhdı 

hǫt’e.  Ek’atı̀ Sǫmbak’è, ı̨mbè tàt’e, kǫ̀ta gots’ǫ 

dǫǫ̀, ndè xè eghàlaede dǫǫ̀ xè eghàlageèda, 

eyıts’ǫ 2012 gots’ǫ, nı̨htł’è naeda t’à aget’ı̨ adza 

hǫt’e.  Domınıon Dıamond gha satsǫ̀ behchı̨ 

k’èdı dǫǫ̀ eyıts’ǫ sǫmbak’è eghàlaede dǫǫ̀, Ndè 

eyıts’ǫ Tıch’àdı La k’è eghàlaede dǫ ts’ǫ̀ gogede, 

tı̨lı gà ekwǫ̀ geɂı̨ dè, edı̨ ekwǫ̀ geaɂı̨ wehoı̀dı xè 

eghàlageeda gha, tı̨lı gà ekwǫ̀ hoı̀dı hǫt’e.  

Tıch’àdı la k’è eghàlaede dǫ wetł’a tı̨lı 

wets’ǫdaet’ı̨ ha nı̨dè, tı̨lı wets’ǫdaet’ı̨ hǫt’e, 

haànıkò ats’ǫ̀ tı̨lı wets’ǫdaet’ı̨ le.  Eyıts’ǫ 

Domınıon Dıamond, ndèts’ǫ̀ k’aowoh wetł’à ekwǫ̀ 

wek’o k’è satsǫ̀ wheɂǫ t’à ekwǫ̀ Ek’atı̀ Sǫmbak’è 

gots’ǫ̀ nı̨wa le aget’ı̨ dè, wek’ègezǫ at’ı̨ hǫt’e.  

T’ası haànı hazǫ t’à ekwǫ̀ wehoı̀dı eyıts’ǫ 

wek’èhodı la gòłı̨ sıı̀, wet’à Jay Project k’è 

eghàlageeda ha hǫt’e. 

Domınıon Dıamond wegodıı̨ ghà, eyıts’ǫ Dǫne 

Naàwo wegodıı̨ ghà, ǫhk’è ekwǫ̀ Mısery tı̨lı wete 

naeɂa, eyıts’ǫ Lac du Sauvage gots’ǫ Lac de 

Gras gots’ǫ̀ wegè tı nı̨lı̨ k’è naeɂa hǫt’e, (eyı ndè 

nı̨htł’è 12.4-3 k’è dek’ehtł’è, Hozı̀ı Ekwǫ̀ wegodıı̨, 

Edaànı̨ Laà Hohłę gha Wenı̨htł’è-dè k’è 

dek’ehtł’è). 

La t’à ndè k’è t’ası ładı̨ adza kò, Bathurst ekwǫ̀ 

eyıts’ǫ ekwǫ̀ kàɂa gòłı̨ sıı̀ k’àɂı̨ wexèı̀dı ha.  Ekwǫ̀ 

wehoı̀dı, ełexè wek’è eghàlats’eeda, eyıts’ǫ deɂǫ 

nezı̨ wek’è eghàlats’eeda gha edets’ehdza dè, 

ekwǫ̀ edàtłǫ k’èɂa sıı̀ k’àɂı̨ wexèı̀dı ade ha hǫt’e, 

Mısery eyıts’ǫ Jay Project k’è tı̨lı.  

Dǫǫ̀ nàde 

Sǫmba hohłè t’à edaànı ̀ dǫǫ̀ 
wexèı ̀dı ha 

Dı la hohłè dè, Ek’atı̀ Sǫmbak’è ı̨daa 10 xo eyıts’ǫ 

weɂǫ gots’ǫ̀ wets’ǫdahaı̨tǫ ade ha, eyıts’ǫ 

sǫmbak’è hohłè eyıts’ǫ sǫmbak’è etłe gha la gòłı̨ 

ade ha.  La hohłè t’à la wegò łǫ gòłı̨ ade ha le, 

eyıts’ǫ mǫ̀lane k’è gots’ǫ dǫǫ̀ edzane k’è ade ha 

le.  La hohłè dè, edzane k’è gots’ǫ dǫǫ̀ eghàlaede 

ha gı̨wǫ, dı dzęę̀ dǫǫ̀ Ek’atı̀ sǫmbak’è eghàlaede 

sıı̀, 2019 k’è sǫmbak’è wets’ǫdaetǫ dè, la gıts’ǫ̀ le 

ade ha.  2019 tł’àkǫ dè, Dıavık, Snap Lake eyıts’ǫ 

Gahcho Kué sǫmbak’è wets’ǫdaet’ı̨ ha, eyıt’à dǫǫ̀ 

naede ade ha, ı̨daa nànǫ xo gots’ǫ̀.  Dı la hòlı̨ dè, 

sıı̀ deɂǫ dǫǫ̀ naede le ade ha hǫt’e. 

Dı la hòlı̨ dè, Edzane ndèts’ǫ̀ k’aowoh ts’ǫ̀ taxes 

sǫmba naedı ade ha, eyıts’ǫ wet’à edzane k’è 

sǫmba k’ètł’ò ade ha.  La gha, edzane k’è gots’ǫ 

dǫǫ̀ edegha eghàlaede sıı̀, gıgha eghàlaede ha, 

eyıts’ǫ Ek’atı̀ sǫmbak’è wetł’a Impact Benefıt 

Agreement naàwo t’à kǫ̀ta ts’àts’edı ade ha. 

La hohłè t’à, kǫ̀ta t’ası deɂǫ dètı̀ ade ha le.  

Eyıts’ǫ, Dıavık, Snap Lake eyıts’ǫ Gahcho Kué 

sǫmbak’è wets’ǫdaetǫ dè, dı la hohłè t’à sıı̀ kǫ̀ta 

wexèı̀dı ha le, eyıts’ǫ dǫǫ̀ łǫ ı̨daa naede ha le. 

La hohłè t’à dǫǫ̀ eghàlaede ade ha, eyıts’ǫ Ek’atı̀ 

sǫmbak’è dǫǫ̀ eghàlaede wexèht’è gıts’aedı ha.  

Domınıon Dıamond, sǫmbak’è hohłè dè edzane 

k’è gots’ǫ dǫǫ̀ gıgha eghàlaede ha, eyıts’ǫ dǫ 

Ek’atı̀ eghàlaede sıı̀, sǫmbak’è hohłè k’è 

eghàlageeda agele ha.  Dı dzęę̀, kǫ̀ta gots’ǫ dǫǫ̀ 

la ts’ǫ̀ k’egeze sıı̀ aı̨łı̨ ha, eyıts’ǫ deɂǫ edzane k’è 

gots’ǫ dǫǫ̀ la k’è nègele ha wets’ehdza ha, eyı 

Impact Benefıt Agreement naàwo wetł’a wheɂǫ 

eyıts’ǫ Socıo-Economıc Agreement naàwo sıı̀, 

Edzane k’è Ndèts’ǫ̀ K’aowoh wexè ts’ehɂǫ hǫt’e. 

La t’à, dǫne wehda edaànı̀ edegeda ı̨le wexèı̀dı 

ha, eyıts’ǫ nàke dzęą̀ta tàt’e la k’è ełek’è 

eghàlageeda t’à, edaànı dǫne naàwo k’è edegeda 

ı̨le  wexèı̀dı ade ha.  Eghàlaede doǫ̀ eyıts’ǫ wèt’ı̨ 

hotı̀ edegeda ha gıts’àts’edı ha. 

La hohłè t’à, mǫ̀lane k’è gots’ǫ dǫǫ̀ edzane k’è ade 

ha le, eyıt’à deɂǫ ndè k’è kǫ̀ hohłè ade ha le.  

Haànıkò, kǫ̀ta dǫǫ̀ gha t’ası hazǫ whela sıı̀, wegha 

deɂǫ sǫmba gòłı̨ ade ha, eyıts’ǫ Edzane k’è 

dıamond gha sǫmbak’è wehda wets’ǫdaet’ı̨ dè, sıı̀ 

goxèı̀dı ha le. 

Edaànı ̀ ndè k’è edets’eda 
wexèı ̀dı ha 

La hohłè t’à, dǫne edaànı̀ ndè k’è edegeda ı̨le 

wexèı̀dı hǫt’e.  Edaànı̀ ndè k’è t’ası t’à edegeda ı̨le 

xè ładı̨ adza t’à, edı̨ ndè t’ası t’à edegeda ı̨le ts’ǫ̀ 

aget’ı̨ ha dıı̀ t’à, la hohłè t’à ndè k’è nàgode t’à, 

dǫne sǫmba t’à edegeda adza t’à ndè k’è edegeda 

le adza t’à, eyıts’ǫ dǫne edaànı̀ hotı̀ geda ı̨le ładı̨ 

adza t’à eyıts’ǫ ndè xè ładı̨ hòɂǫ adza t’à.  Ndè k’è 

la hohłè dè, edaànı̀ dǫne ndè k’è ededa ı̨le ładı̨ at’ı̨ 

hǫt’e, haànıkò dǫne tıch’àdı t’à edegeda ha, łıwe 

agehɂı̨ ha, ndè k’è t’ası dehshe t’à aget’ı̨ ha sıı̀ aı̨łı̨ 

haànı gıgha hòɂǫ ha hǫt’e. 

Edaànı ̀ whaehdǫ kǫ̀ k’è 
wexèı ̀dı ha 
Whaehdǫ kǫ̀ k’è gola, wek’è aget’ı̨ le dè nezı̨ ha, 

haànı le dè, wek’èhodı gha t’ası wemǫ nawheɂa 

agehɂı̨ hǫt’e.  Haànı weghàlats’eeda ha le dè, 

whaehdǫ kǫ̀ k’è t’ası hazǫ whela sıı̀ wenı̨htł’è 

hohłe, eyıtł’àkǫ t’ası̨ whela agele ha wexè sı̀gogele 

ha hǫt’e. Whaehdǫ kǫ̀ k’è ek’èdı̨ gola sıı̀ dek’ehtł’è, 

la hohłè k’è.  Nàke ı̨nęę wek’è eghàlagı̨da ı̨le t’à 

k’achı̨ wek’è eghàlageeda ha le, dı̨ t’à dagechı ha 

le.  Nàke t’à wegha nı̨htł’è sı̀gehɂı̨, eyıts’ǫ ı̨lè t’à 

ı̨łaa wek’è eghàlageeda, Jay Project k’è la hohłè 

gokwe wek’è eghàlats’eeda ha hǫt’e. 

Nı̨htł’èchı ̀24: Tłı̨chǫ, ekwǫ̀ xè eghàlaede dǫǫ̀, ı̨mbè 2014 

  



 

Developer’s Assessment Report

Jay Project

Plain Language Summary

  October 2014
 

 
33 

 
 

 

T’ası wehoı ̀dı eyıts’ǫ wek’è 
eghàlats’eeda 

Domınıon Dıamond wetł’a, ndè k’è edı̨ Jay Project 

gha la hohłè wehoı̀dı ha eyıts’ǫ ndè wemǫ wheɂǫ 

sıı̀ wehoı̀dı ha.  Ek’atı̀, ı̨nęę 16 xo gots’ǫ sǫmbak’è 

etłe, eyıt’à edaànı̀ ndè hoı̀dı eyıts’ǫ edaànı̀ wegha 

edexè sı̀gots’eèɂı̨ t’à ndè hoı̀dı gòłı̨ hǫt’e.  Dı haànı 

eghàlageeda t’à, Domınıon Dıamond, ndèts’ǫ̀ 

k’aowoh gha naàwo ghà eghàlageeda dǫ, eyıts’ǫ 

kǫ̀ta gots’ǫ dǫǫ̀, Jay Project k’è edaànı̀ 

eghàlageeda wek’èhodzǫ.  Ndè wegodıı̀ ı̀chı̀ ı̨le 

gà, dıdzęę̀ ndè k’è edàgǫht’e, eyıts’ǫ ndè k’è t’ası 

wehoı̀dı ładı̨ adza nı̨dè, wek’èhodzǫ ade ha hǫt’e. 

Ek’atı̀ sǫmbak’è, ndè k’è t’ası wehoı̀dı łǫ kàɂa gołı̨ 

eyıts’ǫ edaànı̀ wegha edexè sı̀gots’ehɂı̨ sıı̀ gòłı̨, 

eyı wet’à Jay Project k’è eghàlageeda t’à ndè 

hoı̀dı ha.  Ndè k’è t’ası hoı̀dı wegò sıı̀ hohłè ha, 

kǫ̀ta dǫne sǫłı̨ xè, ndèts’ǫ̀ k’aowoh xè, naàwo gha 

eghàlaede dǫ xè, eyıts’ǫ Independent 

Envıronmental Monıtorıng Agency xè. 

Jay Project k’è la hohłè dè, ndè k’è eghàlageeda 

xè ndè k’è t’ası hazǫ wehoı̀dı ha.  T’ası wehda 

wha gots’ǫ̀ wehoı̀dı ha, edaànı̀ hotı̀ sǫmbak’è 

wets’ǫdaetı̨ ha eyıts’ǫ edaànı̀ ndè sı̀nagele ha 

gedı ı̨le gots’ǫ̀ wehoı̀dı ha hǫt’e. 

Ndè k’è t’ası wehoı̀dı ghà, ndè k’è edàgode ha 

sǫnı̨ gedı ı̨le, ası̨ı̨̀ wexèht’è nı̨htł’è-dè k’è dek’ehtł’è 

gha wehoı̀dı ha.  Eyıts’ǫ ndè k’è t’ası xè ładı̨ ade 

ha gıxàelı le sıı̀, wek’èhodzǫ ade ha, eyıts’ǫ 

edaànı̀ sı̀gele ha hàgeta ade ha. 

Dı haànı t’ası wehoı̀dı t’à wek’è eghàlats’eeda 

dek’ehtł’è::   

 Naàwo ghà eghàlats’eeda wehoı̀dı hǫt’e, 

naàwo hoı̀dı dǫ eyıts’ǫ ndèts’ǫ̀ k’aowoh gha.   

 

La k’è ası̨ı̨̀ naàwo ghà sǫmbak’è hohłè, eèɂè 

hohłè, eyıts’ǫ tı wek’aeta tł’àkǫ, tı ts’ǫ̀ 

anagehɂı̨ gha wehoı̀dı hǫt’e.  

 T’ası wehoı̀dı sıı̀, ası̨ı̨̀ ndè xèhdı eyıts’ǫ edaànı̀ 

ndè xèı̀dı ha gedı ı̨le, ası̨ı̨̀ wexèht’è nı̨htł’è-dè 

k’è dek’ehtł’è gha wehoı̀dı, tè ı̨̀t’ǫ̀ eyıts’ǫ tè 

t’ası eda sıı̀ ası̨ı̨̀ wexèı̀dı, edaànı̀ ekwǫ̀ eyıts’ǫ 

tıch’àdı wexèhdı, eyıts’ǫ ası̨ı̨̀ dǫǫ̀ la k’è 

eghàlaeda ha gedı ı̨le gha wehoı̀dı hǫt’e.  

T’ası haànı hazǫ wehoı̀dı xè eghàlageeda t’à 

edaànı̀ ndè xèı̀dı ha wek’èhodzǫ hǫt’e.  Edaànı̀ 

t’ası xè ładı̨ ade ha gedı ı̨le, wexèht’e le dè,  t’ası 

xè ładı̨ ade ha wexàelı̨ dè, wegodıı̀ hàgeta ha 

eyıts’ǫ edaànı̀ ładı̨ weghàlageeda hàgeta ade ha.  

Haànı dè, deɂǫ t’ası wehoı̀dı ade ha tahkò, edaànı̀ 

t’ası wehoı̀dı sıı̀ ładı̨ agele ade ha tahkò, edaànı̀ la 

gha t’ası hohłè ładı̨ agele ade ha tahkò, haànı le 

dè, t’ası ładı̨ deɂǫ nezı̨ t’à weghàlageeda ade ha 

tahkò hǫt’e.  La k’è t’ası ładı̨ wets’ehdza t’à t’ası 

k’è eghàlats’eeda, haeyeh hǫt’e. 

 
Nı̨htł’èchı ̀25: Lac du Sauvage, tı wek’aeta, ı̨mbè 2014 


